शान्तिकुञ्ज की संस्कारित भूमि

पूज्य गुरुदेव शांतिकुञ्ज के लिए जमीन तलाश रहे थे। 1968 के दिन थे, आराध्य सत्ता का निर्देश था- अब हरिद्वार को कर्मभूमि बनाना है। वहाँ एक ऐसा केन्द्र बनाओ जहाँ से सम्पूर्ण विश्व को मार्गदर्शन मिलता रह सके। वे हरिद्वार आये, आस पास की सभी जमीनों को देखा। ठेकेदारों ने उन्हें अच्छी-अच्छी जमीनें दिखाईं पर किसी पर भी दृष्टि जम नहीं रही थी। कहीं पर भी ऊर्जा के स्पंदन मिल नहीं रहे थे। आस-पास की प्रायः सभी जमीनों को देखते कुछ परखते हुए वे एक स्थान पर आ कर ठहर गए। पास में कुछ और भी लोग खड़े थे, जो देखे गए भूखण्डों की अनुमानित कीमतें, विविध दृष्टिकोणों से उनकी विशेषताएँ बता रहे थे। पता नहीं इस बात-चीत ने उनके  कानों में प्रवेश किया या नहीं। वह यथावत् खड़े रहे, जैसे अविज्ञात की किन्हीं रहस्यमयी तरंगों को पकड़ रहे हों। यहाँ उन्हें अंतरिक्ष की, दैवी सत्ताओं की चेतन तरंगों का, दिव्य प्राण प्रवाह का आभास हो रहा था।परंतु मुखमण्डल में किसी तरह की प्रतिक्रिया का कोई चिन्ह नहीं उभरा। अचानक उन्होंने अपनी धोती समेटी और सामने खड़े भूखण्ड का एक चक्कर लगाया। एक सन्तोष की रेखा झलकी मानो खोज पूरी हुई। 

‘‘मुझे यह जमीन खरीदनी है, बात चलाओ।’’ ‘‘यह?’’ एक शब्द के उच्चारण के साथ सभी के चेहरे पर आश्चर्य घनीभूत हो उठा। सामान्य तौर पर यह उचित भी था। घुटनों से भी गहरा दलदल, छाती तक बढ़ी घास, यातायात की असुविधा। ऐसी जगह को खरीदने की सोचना कम से कम बुद्धिमत्ता की दृष्टि से तो कतई ठीक नहीं था। 

 ‘‘हाँ, यही।’’ उनका जवाब था जो शायद बुद्धि की सीमाओं से अछूते किसी क्षेत्र से उभरा था। पर यहाँ की दलदली भूमि में न तो मकान बन सकेंगे। फिर कीमतें भी ज्यादा हैं। प्रायः सभी ने अपनी अक्ल की सीमाओं को छूते हुए अपने-अपने तर्क प्रस्तुत किये।

इन दिनों उनके मन में अध्यात्म की एक जीती जागती प्रयोगशाला बनाने की योजना उतरी थी। एक ऐसी प्रयोगशाला जहाँ मानव की आंतरिक संरचना में फेर बदल किया जा सके, उसकी अन्तर्शक्तियों को जगाया निखारा जा सके। समाज के लिए लोकसेवियों को गढ़ना, नवयुग को मूर्त करना भी महत्वपूर्ण उद्देश्य थे। ये सभी कल्पनाएँ जहाँ से मूर्त हो सकें ऐसी कार्यशाला हर स्थान पर तो नहीं बन सकती, पर सहयोगियों के अपने तर्क थे। कुछ वैसी ही स्थिति आ पड़ी जैसी श्री अरविन्द के सामने चन्द्र्रनगर से पाण्डिचेरी प्रस्थान करते समय आयी थी। 

उनके समक्ष भी सहयोगियों के सुझाव थे। तप करने के लिए वहीं क्यों फ्रांस शासित दूरस्थ प्रदेश, यात्रा की कठिनाइयाँ, स्वजनों का विछोह। एकान्तवास तो कहीं भी किया जा सकता है, फिर स्थान विशेष का आग्रह किसलिए? श्री अरविन्द का जवाब था- भगवान का, गुरु का आदेश। तुम लोग बाद में देखोगे समझोगे। इस कथन के  सम्मुख सभी तर्क मौन हो गये। बाद में रहस्य उद्घाटित हुआ कि पाण्डिचेरी दुर्धर्ष तपस्वी महर्षि अगस्त्य की तपस्थली थी। अध्यात्म की अकूत सम्पदाओं को स्वयं में संजोये स्थान था यह। इन प्रचण्ड संस्कारों वाली भूमि के अलावा अतिमानस की प्रयोगशाला और कहाँ स्थापित होती?

इस बार भी जवाब यही था कि गुरु का आदेश है। दिव्यसत्ता ने इसी स्थान के बारे में निर्देशित किया है। तुम लोग बाद में देखोगे समझोगे। सभी तर्क शिथिल हो गए। आर्थिक हानि, असुविधाओं का रोना-धोना बेकार रहा। सब कुछ निश्चित हो जाने पर एक दिन पूज्य गुरुदेव ने धीरे से कहा—जानते हो, यह स्थान ब्रह्मर्षि विश्वामित्र की तपस्थली रही है। गंगा की सप्त धाराओं में एक कभी इसी स्थान को सींचती रही है। सुनने वाले भौंचक्के थे। प्रखर से भी प्रखर बुद्धि, महायोगी के सम्मुख कितनी बौनी हो जाती है, आज स्पष्ट था। कोई क्या बोलता?

वह कह रहे थे। देवदारु को रेगिस्तान में नहीं उगाया जा सकता। शुष्क स्थानों पर उगने वाली कंटीली झाड़ियाँ, वहाँ के पशु पक्षी हिमादि में अपना अस्तित्व गँवा बैठेंगे। संसार की प्रत्येक वस्तु, प्राण, जीवन को अपना पूर्ण विकास करने के लिए एक निश्चित वातावरण चाहिए। आध्यात्मिकता भी इसकी अपेक्षा करती है। 

अपेक्षा पूरी हुई। गंगा की गोद, हिमालय के पद प्रान्त में स्थित विश्वामित्र की तपःस्थली ऋषि युग्म की दीर्घ तपश्चर्या, नित्य यज्ञ, लक्षाधिक साधकों के साधनात्मक पुरुषार्थ से तीर्थ, महातीर्थ और अब युगान्तर चेतना के गोमुख के रूप में परिवॢतत हो गई। शांतिकुंज नाम से जाना जाने वाला यह दिव्य क्षेत्र सहस्राधिक वर्षों तक मानवता को नवीन प्राण देता रहेगा।  ए
शांतिकुंज युगतीर्थ है, कल्पवृक्ष है। करोड़ों, गायत्री साधकों का यह गुरुद्वारा है। यहाँ दैवी चेतना की सतत् उपस्थिति है। इस नवयुग की गंगोत्री के उद्गम की कहानी बड़ी ही अद्भुत है...
भिखारी नहीं, बेटा बनकर आओ

एक बार एक कार्यकर्ता गुरुजी के पास आये। गुरुजी उस समय गोष्ठी ले रहे थे। उनके आते ही गुरुजी ने अपना विषय बदला और बोले, ‘आ गया बेटा! आ बेटा आ। आज एक बात कहता हूँ। जब भी मेरे पास आओ तो बेटा बनकर आओ, भिखारी बनकर नहीं।’ ‘अच्छा, बताओ भिखारी जब आता है, तो उसकी क्या स्थिति होती है।’ कार्यकर्ता ने कहा, ‘गुरुजी भिखारी जब आता है, तो वह दरवाजे पर ही खड़ा रहता है। बाहर से अजीब-अजीब सी आवाजें लगाता रहता है। घर के अंदर से भी आवाज आती है कि रुको! कोई बासी रोटी होगी तो देते हैं और अगर ज्यादा भिखारी होते हैं तो घर के भीतर से कोई प्रतिक्रिया नहीं होती। वह कुछ देर तक  आवाज लगाकर चले जाते हैं।  

फिर गुरुजी बोले, ‘अब मैं बताता हूँ, बेटा जब आने को होता है तो क्या होता है? उसकी चिट्ठी के अनुसार माँ उसका इंतजार करती है। उसके लिये लड्डू बनाती है, सकरपारे बनाती है, तैयारी करती है। एक-एक दिन पूछती है, अब 6 दिन रह गये.. 5 दिन रह गये.. 4 दिन रह गये.. दिन गिनती रहती है। उसकी राह देखती है। बता बेटा! बेटे का महत्तव है कि भिखारी का।’ इतना सम्मान! इतना प्यार-दुलार!.. सुनकर मेरी आँखें सजल हो गईं। गुुरुजी के यह शब्द आज भी ज्यों के त्यों मेरे स्मृति पटल पर अंकित हैं।
गायत्री परिवार के प्रति मूर्धन्यों के मत
पूर्व राष्ट्रपति एपीजे अब्दुल कलाम ः ‘‘युगऋषि श्रीराम शर्मा आचार्य वर्तमान भारत में ज्ञान क्रांति के अगुआ है।’’ उन्होंने यह जान लिया था कि आने वाली दुनिया तर्क की दुनिया होगी। बिना बौद्धिक संतुष्टि के ज्ञान की कोई भी धारा स्वीकार्य नहीं हो सकती। इसीलिए उन्होंने इक्कीसवीं सदी का धर्म वैज्ञानिक अध्यात्मवाद को बताया। वैज्ञानिक अध्यात्मवाद वास्तव में एक ऐसी विधा है जहाँ तर्क और संवेदना का संगम हो जाता है। वैज्ञानिक अध्यात्मवाद की इस धारा को दुनिया के कोने-कोने में पहुँचाने के महाभियान में आज भी ‘अखिल विश्व गायत्री-परिवार’ के प्रमुख डॉ. प्रणव पण्ड्या संलग्न हैं।
राज्यपाल महामहिम चेन्ना रेड्डी ः हिमालय से विशेष तप शक्ति लेकर गुरुजी ने शान्तिकुञ्ज लौटकर देव संस्कृति के अभियान, 21 वीं सदी उज्ज्वल भविष्य को कार्यरूप देने हेतु प्राण-प्रत्यावर्तन सत्र आरम्भ किये थे। इसी बीच एक दिन उत्तर प्रदेश के तत्कालीन राज्यपाल महामहिम चेन्ना रेड्डी शान्तिकुञ्ज पधारे। उनके आगमन पर शान्तिकुञ्ज में एक सभा का आयोजन हुआ। 

गुरुदेव ने देव संस्कृति की मीमांसा करते हुए उसके वर्तमान विकृत स्वरूप की जो व्याख्या की, उसकी दयनीय दशा पर बोलते हुए स्वयं गुरुदेव कई बार सजल-नयन हो गये थे। हमने देखा, उनका विद्वतापूर्ण विवेचन और भावी योजना सुनकर, स्वयं राज्यपाल महोदय भी सजल-नयन हो गये थे। अपने धन्यवाद भाषण में राज्यपाल महोदय ने उनके भाष्य को सराहा व कहा कि ‘‘आज मैं अपने जीवन में प्रथम बार एक महान् संत, तपस्वी और भारतीय संस्कृति के सच्चे उपासक का दर्शन कर पाया हूँ।’’ इसके बाद वे सदा के लिए गुरुजी के अनुयायी बन गये।
श्री निरंजननाथ आचार्यः श्री निरंजननाथ आचार्य का व्यक्तित्व अनोखा था। पूज्य गुरुदेव जब हिमालय से लौटकर शान्तिकुंज रहने लगे तो वे अक्सर उनसे मिलने हरिद्वार पहुँच जाया करते थे। उस समय वे विधानसभा अध्यक्ष थे। श्री हरदेव जोशी मुख्यमंत्री थे और श्री भैरोसिंह शेखावत विरोधी दल के नेता थे। 

एक बार वे अपनी कार में अपने साथ श्री जोशी जी एवं शेखावत जी दोनों को एक साथ बिठाकर पूज्य गुरुदेव से मिलाने ले आए। उन दिनों वानप्रस्थ सत्र चल रहे थे। पूज्य गुरुदेव के साथ तीनों नेता एक साथ मंच पर बैठे। उस समय उन्होंने मंच से यही कहा था कि मैं पूज्य गुरुदेव के पास पहली बार कोई अच्छी नीयत से नहीं पहुँचा था, लेकिन उनके अद्भुत व्यक्तित्व ने मुझे अपना अनन्य अनुयायी बना लिया।

सन् 1969-70 की बात है, जब वे पूज्य गुरुदेव से पहली बार मिले थे। पूज्य गुरुदेव की मथुरा से विदाई का समय निकट आ रहा था। देश में जगह-जगह बड़े-बड़े यज्ञायोजन किए जा रहे थे, जिनमें पूज्य गुरुदेव भी पहुँच रहे थे। ऐसे ही एक आयोजन की तैयारी राजस्थान की राजधानी जयपुर में चल रही थी। वहाँ की प्रमुख कार्यकत्री प्रबुद्ध जनों को भी यज्ञायोजन में भागीदारी के लिए आमंत्रित कर रही थीं।

श्री निरंजननाथ आचार्य उन दिनों राजस्थान विधान सभा के अध्यक्ष (स्पीकर) थे। वे बड़े विद्वान्, विचारक एवं लेखक और स्वभाव के रौब-दौब वाले व्यक्ति थे। श्रीमती रस्तोगी बहनजी उनके पास गईं और पूज्य गुरुदेव का परिचय देते हुए यज्ञायोजन में पधारने का आमंत्रण दिया। श्री निरंजननाथ आचार्य जी अपने उसी रौब वाले अंदाज में बोले, ‘‘बहिन जी, आप गलत जगह पहुँच गईं हैं, मैं तो नास्तिक किस्म का व्यक्ति हूँ।’’ परन्तु श्रीमती रस्तोगी भी कम नहीं थीं, 

उन्होंने उत्तर दिया, ‘‘भाई साहब, हम बहुत ठीक जगह पहुँचे हैं। हमें पता है, आप आस्थाहीन नहीं हैं। लेकिन जिन कारणों से आप स्वयं को नास्तिक कहते हैं, उन कारणों का निवारण भी तो जरूरी है। उसका सुयोग बन रहा है, पूज्य आचार्य जी मथुरा से (विदाई के पूर्व तक पूज्य गुरुदेव के लिए पूज्य आचार्य जी संबोधन ही प्रचलित था) पधार रहे हैं। आप आयोजन में अवश्य पधारें।’’

ऐसे उत्तर की श्री निरंजननाथ आचार्य जी को उम्मीद नहीं थी, उन्होंने प्रस्ताव स्वीकार कर लिया। आयोजन के दौरान पूज्य गुरुदेव से मिले, प्रवचन सुने, व्यक्तिगत स्तर पर चर्चाएँ भी कीं और फिर तो वे उनके मुरीद बन गए। फिर गायत्री तपोभूमि पहुँचकर भी आचार्य जी के विदाई सम्मेलन में पांचों दिन (16से 20 जून 1971) मथुरा में रहे। पूज्य गुरुदेव के सम्बन्ध में अपने भाव व्यक्त करते हुए उन्होंने एक पुस्तिका लिखी ‘पूज्य आचार्य जी के सान्निध्य में’। उसके प्रथम पृष्ठ पर समर्पण पद में उन्होंने लिखा है-

‘‘मैं पूज्य आचार्य जी के पास आया था, अपने ज्ञान का अहंकार लेकर और बैठ गया उनके चरणों में, अपनी सारी श्रद्धा समर्पित करके।’’
श्री रंगनाथ मिश्र ः पूज्य गुरुदेव के सम्मान में भारत सरकार ने डाक टिकिट जारी किया। उस समय इस समारोह में सर्वोच्च न्यायालय के चीफ जस्टिस श्री रंगनाथ मिश्र भी तत्कालीन राष्ट्रपति डॉ० शंकरदयाल शर्मा के साथ शामिल हुए थे। उन्होंने पूज्य गुरुदेव के व्यक्तित्व और कर्त्तृत्व पर एक आस्थावान् अध्येता की तरह सुन्दर ढंग से प्रकाश डाला। 

पूज्य गुरुदेव के सम्बन्ध में उनके इतने सुलझे विचार सुनकर परिजनों को प्रसन्नता हुई और उनकी आस्था का आभास मिला।

कटक में शान्तिकुंज के वरिष्ठ कार्यकर्ताओं से भेंट के दौरान अश्वमेध यज्ञों की शृंखला के अंतर्गत भुवनेश्वर और ब्रह्मपुर अश्वमेध यज्ञ के अवसर पर शान्तिकुञ्ज के प्रतिनिधियों से वार्तालाप के क्रम में उन्होंने बतलाया कि वे जब वकील थे, तब पहली बार पूज्य गुरुदेव से कैसे मिले, फिर कब-कब उनकी गुरुदेव से भेंट हुई। उसी प्रवाह में उन्होंने कहा ‘‘शरीर छोड़ने के बाद भी पूज्य आचार्य जी एक बार मुझे मार्गदर्शन दे गए।’’ 

पूछने पर उन्होंने बताया कि उन दिनों उन्हें सिक्खों के ऊपर हुए हमले के मुआवजे देने के केस दिये गये थे। वे निर्णय करते, और 15-20 लाख रु. मुआवजा देने के लिए लिख देते। पर पुलिस वाले कहते हमारे पास पैसे कहाँ हैं कि हम मुआवजे दे सकें। हम कुछ नहीं कर सकते। वे उस विषय में काफी उलझे थे और हल न निकल पाने से चिंतित थे। बैठे-बैठे वे चिन्तन कर रहे थे और लगा कि पूज्यवर सामने प्रकट हो गए हैं। उन्होंने मेरी चिन्ता के विषय का जिक्र करते हुए कहा, ‘‘तुम प्रधानमंत्री राजीव गांधी से मिल लो, तुम्हारा काम हो जायेगा। तुम्हें शक क्यों हो रहा है?’’ और दो वाक्यों में उसका समाधान कर दिया।
 
उनकी बात सुनकर शान्तिकुञ्ज के समर्पित कार्यकर्ता डॉ० दत्ता ने प्रश्र किया, मान्यवर यह स्वप्र या भ्रम भी तो हो सकता है?  इस पर मानो श्री मिश्र के अन्दर का चीफ जस्टिस जाग उठा और उन्होंने मेज ठोककर कहा, ‘‘नहीं, ऐसा नहीं है। मैं कहता हूँ, यह सच है।’’ उनने फिर कहा, ‘‘हम भी इसे सच ही मानते हैं, पर वैज्ञानिक तो यह प्रश्र करेगा ही?’’
तब वे बोले, ‘‘उन्होंने जो समाधान दिया, मैं उस निष्कर्ष पर पहुँच नहीं सकता था। साथ ही मैंने उस समाधान के साथ एक शक्ति संचार का भी अनुभव किया। ऐसा भ्रम या स्वप्र में नहीं हो सकता। मेरी समस्या का समाधान हुआ भी। प्रधानमंत्री जी ने अपनी कोरी चेक बुक सिग्नेचर कर दे दी, और बोले, अपने निर्णय के साथ चेक अटैच कर दिया करना।’’
श्री विश्वनाथ दासः सन् 1961-62 की घटना है। उस समय उ.प्र. के महामहिम राज्यपाल श्री विश्वनाथ दास, दर्शनार्थ मथुरा-वृन्दावन पहुँचे। जिज्ञासावश गायत्री तपोभूमि भी आये। पूज्य गुरुदेव ने उनका स्वागत किया, संस्था का परिचय देते हुए अपना लिखा साहित्य भेंट किया। श्री दास हिन्दी ठीक से नहीं बोल पाते थे। उन्होंने अंग्रेजी में अपनी बात की, जिसका हिन्दी रूपान्तर पू. गुरुदेव के मित्र श्री दर्शनलाल अग्रवाल (एडवोकेट) ने किया। श्रीदास ने अपने वक्तव्य में कहा-ढ्ढ द्धड्ड1द्ग ह्यद्गद्गठ्ठ रुशह्म्स्र ्यह्म्द्बह्यद्धठ्ठड्ड द्बठ्ठ श्चद्गह्म्ह्यशठ्ठ ह्लशस्रड्ड4. (आज मैंने, व्यक्ति में भगवान् श्रीकृष्ण के दर्शन किए हैं।)
श्री जुगल किशोर बिड़लाः  बिड़ला परिवार जो आज अंतर्राष्ट्रीय स्तर पर भारत की ख्याति, व्यापार क्षेत्र में बहुत बढ़ा रहा है। बिड़ला जी की धर्म के प्रति रुचि, संतों का सत्संग करने की सतत इच्छा, अनेकों बार उन्हें पूज्यवर के पास खींच लाती थी। वे अक्सर गायत्री तपोभूमि मथुरा आते व पूज्यवर से सत्संग करते थे। उन्होंने कई बार प्रस्ताव रखा कि पूज्यवर अनेकों व्यक्तियों से अंशदान एकत्र करने के स्थान पर उनसे एकमुश्त दान पच्चीस लाख रुपये जितना प्रतिवर्ष ले लिया करें ताकि उनका कार्य चलता रहे। पूज्यवर ने कई बार के प्रस्ताव के बाद एक ही जवाब दिया कि यह ब्राह्मण की पूँजी है, जिससे यह मिशन खड़ा किया है। इसमें जन-जन की भागीदारी है। 

जिस दिन एक पूँजीपति के धन से यह संस्था चलने लगेगी, उस दिन मठ बनकर रह जाएगी। यह धन जो आप देना चाहते हैं, जिस भगवान से आपको मिलता है, उसी से हम ले लेंगे पर करोड़ों व्यक्तियों के भाव भरे अंशदान के रूप में, ताकि यह संस्था जन-जन की बनी रहे। 

भाव भरे शब्दों में बिड़ला जी कहा करते थे, ‘‘मैंने गुरुदेव में - पंडित जी में साक्षात् ब्राह्मण के दर्शन किए हैं। उनका कोई कार्य कभी रुक नहीं सकता, क्योंकि स्वयं भगवान् उनमें समाये हुए हैं।’’ 

स्नेह से वे गुरुदेव को कभी-कभी पण्डित जी कहकर पुकारते थे। उन्होंने एक बार अपने मन की बात पूज्यवर से कही कि पण्डित जी, जब मैं शरीर छोड़ूँ तो आपकी वहाँ उपस्थिति चाहता हूँ। आपकी गोद में मेरे प्राण छूटें, यही मेरी इच्छा है। गुरुदेव ने मौन सहमति दे दी। जब अंतिम समय आया, तब उनका टेलीग्राम आया था, और गुरुदेव उनसे मिलने दिल्ली गये। संत-भामाशाह सी उस दिव्यात्मा ने अपने प्राण पूज्यवर की गोद में ही छोड़े।   ए
शांतिकुंज-युगान्तरकारी चेतना-युग निर्माण योजना-गायत्री परिवार प्रज्ञा अभियान सभी एक -दूसरे के पर्यायवाची हैं। इस दिव्य साधना स्थली में ढेरों नामचीन हस्तियाँ आयी हैं और अपनी अभिव्यक्तियाँ दी हैं।

जीवन लक्ष्य को प्राप्त करने की ऐसी अभिलाषा उठते ही मन को बुद्धि के अनुशासन में ले आने की बड़ी आवश्यकता है। दरअसल मनोनिग्रह की कठिनाई ही ईश्वर प्राप्ति की प्रमुख कठिनाई है। मन मनुष्य जीवन का संचालन और महत्तर शक्ति वाला है, पर उसमें एक बुराई भी है। बिगड़े हुए घोड़ों की तरह यदि वह स्वेच्छाचारी हो जाय तो न रथ की खैर रहती है, न सारथी की। मनुष्य का मन स्वभावतः अधोगामी है। नीचे गिर जाना सरल बात है। कठिनाई तो उसे ऊँचे उठाने में आती है, पर यह तभी सम्भव है, जब मन पर बुद्धि का नियन्त्रण-पहरा रहे। बुद्धि मन को ऊर्ध्वगामी बनाती है और कुसंस्कारों को नष्ट करती है। अतः साधननिष्ठ व्यक्ति के लिए यह आवश्यक है कि वह मन की स्वेच्छाचारिता पर बौद्धिक विवेक का अंकुश बनाये रहे।   
श्रीराम शर्मा आचार्य के व्यक्तित्व पर सम्पन्न शोधकार्य-1
डॉ. मन्दाकिनी शर्मा
श्रीरामकृष्ण परमहंस एवं आचार्य श्रीराम शर्मा के 

दार्शनिक विचारों का तुलनात्मक और विवेचनात्मक  

अध्ययन (डी.लिट्.) भीमराव अम्बेडकर विश्वविद्यालय
डॉ. सुशीला गुप्ता
प्रज्ञा पुराण-एक अध्ययन (डी.लिट्.)

मेरठ विश्वविद्यालय 
डॉ. गोविन्द मिश्रा
पं.श्रीराम शर्मा आचार्य के साहित्य में उपासना, साधना 

और आराधना गोरखपुर विश्वविद्यालय 
डॉ. पूनम सिंह 
पं.श्रीराम शर्मा आचार्य के साहित्य में युग-चेतना

जौनपुर विश्वविद्यालय
डॉ. मंदाकिनी शर्मा
आचार्य श्रीराम शर्मा का सर्वांगीण दर्शन

आगरा विश्वविद्यालय
डॉ. दीनदयाल शर्मा
प्रज्ञा पुराण का सामाजिक एवं सांस्कृतिक अध्ययन

मेरठ विश्वविद्यालय 
डॉ. वर्षा वानखेड़े
पं.श्रीराम शर्मा आचार्य के साहित्य में नारी-संवेदना

सागर विश्वविद्यालय 
डॉ. उमा अग्रवाल
पं.श्रीराम शर्मा आचार्य एवं संत कबीर के साहित्य में 

दार्शनिक मान्यताओं का तुलनात्मक अध्ययन

मेरठ विश्वविद्यालय
डॉ. उषा खण्डेलवाल
आध्यात्मिक मान्यताओं का वैज्ञानिक प्रतिपादन 

(पं.श्रीराम शर्मा के सम्बन्ध में) जबलपुर विश्वविद्यालय
डॉ. गायत्रीकिशोर त्रिवेदी
गायत्री-सावित्रीःएक अध्ययन

कानपुर विश्वविद्यालय
डॉ. सविता द्विवेदी
पं.श्रीराम शर्मा आचार्य के शिक्षादर्शन का आलोचनात्मक 

अध्ययन, फैजाबाद अवध विश्वविद्यालय
डॉ. शशिकान्त त्रिपाठी
संस्कार परम्परा द्वारा समाजोत्थान की दिशा में गायत्री 

परिवार। जौनपुर विश्वविद्यालय की भूमिका
डॉ. रमेश परमार
पं.श्रीराम शर्मा आचार्य का शिक्षण-चिन्तन

सूरत विश्वविद्यालय
श्रीराम शर्मा आचार्य के व्यक्तित्व पर सम्पन्न शोधकार्य-2
डॉ. सुलोचना शर्मा
पं.श्रीराम शर्मा आचार्य का समाज-दर्शन

गढ़वाल विश्वविद्यालय 
डॉ. हेमाद्रि साव
क्कद्ध4ह्यद्बशद्यशद्दद्बष्ड्डद्य ड्डठ्ठस्र क्चद्गद्धड्ड1द्बशह्म्ड्डद्य क्रद्ग

ह्यश्चशठ्ठह्यद्गह्य शद्घ ॥ह्वद्वड्डठ्ठ स्ह्वड्ढद्भद्गष्ह्लह्य द्घशद्यद्यश2द्बठ्ठद्द 

छ्वड्डश्चड्ड ङ्घड्डद्द4ड्ड (ङ्घड्डद्भठ्ठड्ड) ड्डठ्ठस्र स्द्गद्यद्गष्ह्लद्गस्र ङ्घश

द्दद्बष् श्व3द्गह्म्ष्द्बह्यद्गह्य.  गुरुकुल कांगड़ी वि.वि.
डॉ. कृष्णा झरे
मानवतावादः एक दार्शनिक अनुशीलन

(आचार्य श्रीराम शर्मा के विशेष सन्दर्भ में)

हेमवती नन्दन बहुगुणा गढ़वाल विश्वविद्यालय
डॉ. आलोक कुमार
क्रह्वह्म्ड्डद्य स्शष्द्बड्डद्य ञ्जह्म्ड्डठ्ठह्यद्घशह्म्द्वड्डह्लद्बशठ्ठ: ्र स्ह्लह्वस्र4 शद्घ

ह्लद्धद्ग ढ्ढद्वश्चड्डष्ह्ल शद्घ ङ्घह्वद्द हृद्बह्म्द्वड्डठ्ठ रूश1द्गद्वद्गठ्ठह्ल

चौधरी चरण सिंह वि.वि. 
डॉ. इन्देश पथिक 
वैदिक चिन्तन के परिप्रेक्ष्य में पं.श्रीराम शर्मा

गुरुकुल कांगड़ी वि.विद्यालय
डॉ. विजय कुमार मिश्र
हिन्दी पत्रकारिता में पं.श्रीराम शर्मा आचार्य का योगदान

लखनऊ विश्वविद्यालय
डॉ. जेजे चौहान
पं.श्रीराम शर्मा का राजनीतिक एवं सामाजिक योगदानः 

अमरावती विश्वविद्यालय

एक मूल्यांकन
श्रीमती अंजली सिंह
पत्रकारिता में ‘‘अखण्ड ज्योति’’ का योगदान

गुरुकुल कांगड़ी वि.वि.
श्री अजय कुमार मिश्र
उपनिषद् परम्परा में पं.श्रीराम शर्मा आचार्य रचित 

प्रज्ञोपनिषद् की प्रासंगिता, लखनऊ वि.वि. लखनऊ
श्रीमती विजयलक्ष्मी निगम
आध्यात्मिक पत्रकारिता के ‘‘अखण्ड ज्योति’’ का 

योगदान, कानपुर विश्वविद्यालय
श्रीमती विद्योत्तमा रस्तोगी
प्राचीन भारत में सूर्योपासनाः एक विवेचन

गुरुकुल कांगड़ी वि.वि.
सुश्री रश्मि शुक्ला
पं.श्रीराम शर्मा आचार्य का युगीन कर्मकाण्डः एक विवेचन

कानपुर विश्वविद्यालय
श्रीराम शर्मा आचार्य के व्यक्तित्व पर सम्पन्न शोधकार्यर्-3
श्रीमती महिमा माहेश्वरी
पं.श्रीराम शर्मा आचार्य के साहित्य में लोकमंगल की 

भावना, जीवाजी वि.वि.ग्वालियर
श्री ओंकारनाथ पाण्डेय
स्शष्द्बड्डद्य ष्टद्धड्डठ्ठद्दद्गह्य ड्डठ्ठस्र ङ्घह्वद्द हृद्बह्म्द्वड्डठ्ठ 

रूश1द्गद्वद्गठ्ठह्ल शद्घ स्द्धड्डठ्ठह्लद्मह्वठ्ठद्भ- ्र त्रद्गश

द्दह्म्ड्डश्चद्धद्बष्ड्डद्य स्ह्लह्वस्र4, गोरखपुर विश्वविद्यालय
सुश्री भावना द्विवेदी
आचार्य श्रीराम शर्मा के वाङमय में मानव चेतना एक 

समीक्षात्मक अध्ययन गुरुकुल कांगड़ी वि.वि.
श्रीमती ममता अरोड़ा
पं.श्रीराम शर्मा आचार्य का सर्वांग शिक्षा-दर्शन एवं 

उनके शिक्षण-प्रशिक्षण सम्बम्धी प्रयोगों का मूल्यांकन

दयानन्द महिला महाविद्यालय कानपुर
श्री राजीव कुमार वर्मा
पं.श्रीराम शर्मा आचार्य के सामाजिक विचारः एक 

समाजशास्त्रीय अध्ययन डॉ.भीमराव अम्बेडकर 

महाविद्यालय आगरा
श्री गोविन्द शुक्ला
अभिनव समाज के नवनिर्माण में गायत्री परिवार की 

भूमिका एक कला एवं वाणिज्य समाजशास्त्रीय अध्ययन 

(पं.श्रीराम शर्मा आचार्य के सन्दर्भ में) महाविद्यालय 

सेमरिया, रीवां
श्री गुलाबराव पान्से
पं.श्रीराम शर्मा आचार्य के दर्शन में मृत्युपरक जीवन 

परिदृश्य पर आधारित दार्शनिक अनुशीलन, हमीदिया 

कॉलेज, रीवां 
श्रीमती शशिकला
पं.श्रीराम शर्मा आचार्य का आचार दर्शन आधुनिक 

दार्शनिक सन्दर्भ मेंः एक अध्ययन,

गुरुकुल कांगड़ी वि.वि हरिद्वार
श्री सुशील शर्मा
पं. श्रीराम शर्मा के साहित्य में अध्यात्म एवं विज्ञान का 

समन्वय - एक अनुशीलन, विक्रम वि.वि., उज्जैन

ब्रह्मकमल के ब्रह्मबीजों का विस्तार सप्तद्वीपा वसुन्धरा तक
1971 से 2011- विदेश प्रवास की झलक झाँकी 

20 जून 1971 में मथुरा से विदाई समारोह संपन्न हुआ। मथुरा को सदा के लिए छोड़कर पूज्यवर-वंदनीया माताजी के साथ शांतिकुंज आ गये। लगभग एक वर्ष हिमालय में रहे। इस अंतिम हिमालय यात्रा में उन्हें सद्गुरु ‘‘स्वामी सर्वेश्वरानन्द जी’’ का आदेश मिला- तुम्हें सप्त सागर वसुन्धरा एवं सप्त महाद्वीप में युग शक्ति गायत्री की चेतना को फैलाने की नींव रखनी है, बीजारोपण करना है। पासपोर्ट एवं वीजा की प्रक्रिया पूरी होने पर दिसम्बर 1972 को वे ढाई महीने की पूर्वी अफ्रीका की पहली विदेश यात्रा पर निकले। इस प्रवास  के दौरान उन्होंने जहाज में ही अफ्रीका की स्वाहिली भाषा सीखी। मुम्बई से पानी के जहाज द्वारा, शांतिकुंज से छह परिव्राजकों का दल रवाना हुआ। यात्रा के पूर्व उन्होंने कई लोगों को ‘‘भारतीय संस्कृति-विश्व संस्कृति’’ विषय पर आलेख एकत्रित करने का निर्देश दिया था, किन्तु जब लौटकर आये तो उन सभी लेखकों के शोध पत्र ‘‘समस्त विश्व को भारत के अजस्र अनुदान’’ में सम्मिलित हो चुके थे। यह ग्रंथ महत्त्वपूर्ण थाती है। सातों द्वीपों में कहाँ-कहाँ पर भारतीय संस्कृति के चिह्न मिलते हैं एवं उस देश के लोगों को उन्हीं माध्यमों में कैसे जोड़ सकते हैं, इसके सूत्र मिले।
आचार्य जी के विदेश प्रवास का प्रयोजन ः गुरुदेव की इस यात्रा का उद्देश्य था, संसार की उन विभूतिमयी आत्माओं से सम्पर्क स्थापित करना और दिशा-प्रेरणा देना, जिनके द्वारा युग परिवर्तन के लक्ष्य को अग्रगामी बनाया जा सकता है।  

1972 के प्रवास में पूज्यवर ने केन्या, तंजानिया, युगाण्डा जैसे पूर्वी अफ्रीकी देशों की यात्रा की। युगाण्डा के तानाशाह ईदी-अमीन की क्रांति के बाद अधिकांश भारतीय इन देशों को छोड़कर इंग्लैण्ड, अमेरिका जाने लगे थे, किन्तु पूज्यवर ने इन सबको गायत्री महामंत्र की दीक्षा देकर सम्बल प्रदान किया। यही परिजन आगे चलकर मिशन के विस्तारक बने। 

1980 के बाद कुछ वर्षों तक शांतिकुंज से प्रतिनिधियों को उन्होंने  विदेश यात्रा पर भेजा। 1984 से 1991 तक विदेश यात्राएँ स्थगित रहीं। 1991 में पुनः श्रद्धेय डॉ० प्रणव पण्ड्या के नेतृत्व में विदेशों में युग निर्माण योजना के सूत्रों के विस्तार का अभियान प्रारंभ हुआ।
नये अध्याय का शुभारम्भ-शांतिकुञ्ज प्रतिनिधियों का प्रथम विदेश प्रवास ः
2 जून 1991 को भारत के उपराष्ट्रपति महामहिम डॉ० शंकरदयाल शर्मा द्वारा डाक टिकट विमोचन के बाद उसी मंच से डा० प्रणव पण्ड्या के साथ तीन प्रतिनिधियों को इंग्लैण्ड प्रवास हेतु तिलक के  साथ भाव भरी विदाई दी गई। यही वह दिन है, जिसकी साक्षी परम वंदनीया माता जी एवं हजारों लोग थे। इंग्लैण्ड के लीस्टर शहर में स्व० चंद्रेश जोशी ने अपना मकान गिरवी रखकर 108 कुण्डीय गायत्री महायज्ञ का प्रथम आयोजन रखा। इस आयोजन ने इंग्लैण्ड के प्रत्येक शहर के लोगों को एक जुट कर दिया एवं ऐसा आयोजन हुआ, जिसने विदेश के  आयोजनों की नींव रखी। पूज्यवर के साहित्य का विदेशी भाषा में प्रकाशन का रास्ता खोला। लगभग 40 दिन के प्रवास में जितने अधिकतम आयोजन हो सकते थे, घर-घर में देवस्थापना आदि किये गये। लीस्टर, लंदन, बर्मिंघम, क्राली, मैनचेस्टर, स्कॉटलैण्ड, लीड्स, ऑक्सफोर्ड में शाखाओं का बीजारोपण हुआ। आक्सफोर्ड एवं केंब्रिज विश्वविद्यालयों में वैज्ञानिक अध्यात्मवाद एवं तनाव प्रबंधन पर उद्बोधन हुए। ‘हाउस ऑफ कॉमन्स’ में शांतिकुञ्ज प्रतिनिधि को उद्बोधन देने के लिए सम्मानपूर्ण आमंत्रण मिला। 

अमेरिका महाद्वीप का प्रथम प्रवास ः 7 से 10 जून 1992 को हरिद्वार में लाखों कार्यकर्ताओं के बीच ऐतिहासिक शपथ समारोह सम्पन्न हुआ। 11 जून को 2 माह के लम्बे अमेरिका कनाडा प्रवास के लिए श्रद्धेय डॉ० साहब के लिए तीन प्रतिनिधियों का चयन हुआ एवं अटलांटिक महासागर होते हुए टोक्यो से 14 घण्टे की यात्रा के बाद लॉस ऐंजल्स पहुँचे। परम वंदनीया माताजी द्वारा आचार्यश्री के विचारों को फैलाने के लिए विशेष आशीर्वाद इस दल को मिला। गायत्री परिवार लॉस ऐंजल्स के छह परिजनों के दल ने 2 माह का प्रवास चक्र बनाया। इस सांस्कृतिक दिग्विजय अभियान में हयूस्टन, डलास, ओकलाहोमा, न्यूयार्क, न्यूजर्सी, वाशिंगटन, वर्जीनिया, बाल्टीमोर, बोस्टन, शिकागो, अटलांटा, लांग आयलैण्ड, हट्सविले (अलाबामा), सानफ्रांसिस्को, सानडियागो, कोलम्बस (ओहायो), फिलाडेल्फिया, फ्लोरिडा, पिट्सबर्ग एवं कनाडा में मोंट्रियल, टोरंटो एवं ओटावा शहर सम्मिलित थे।
प्रथम प्रवास की उपलब्धियाँ ः दो महीने के प्रवास में हजारों प्रवासी भारतीयों एवं प्रायः सहस्रों अमेरिकन केनेडियन मूल के लोगों तक भारतीय संस्कृति के विस्तार का संदेश पहुँचा। सैकड़ों घरों में देव-स्थापना के चित्र स्थापित किये गये। भाईयों द्वारा पूज्यवर के विचारों को जानकर लोग कहने लगे ‘‘अमेरिका में भारतीय अध्यात्म एवं संस्कृति के प्रति लोगों की बड़ी भूूख है, किन्तु अभी तक उन्हें सही अध्यात्म सिखाने वाले मार्ग-दर्शक नहीं मिले। अभी तक अधिकांशतः ‘‘योगा’’ व ‘‘कथा’’ के नाम पर मिथ्या प्रचार ही हुआ। डॉ० प्रणव पण्ड्या ने वैज्ञानिक अध्यात्मवाद की ऐसी क्रांति ला दी कि अब हर धर्म प्रचारक को उनके द्वारा स्थापित मानकों की कसौटी में कसा जाएगा। उनके प्रवास में प्रातः 6 बजे से रात्रि 12 बजे तक का सतत कार्यक्रम था। इस बीच गायत्री महायज्ञ, दीपयज्ञ एवं उसकी वैज्ञानिकता पर इंडियन मेडिकल ऐसो०, चिन्मय आश्रम लॉस ऐंजल्स, स्वामी विवेकानंद के वेदान्त सोसायटी के केन्द्रों, श्रीराम मंदिर, हिन्दू मिशन, हरेकृष्ण टेम्पल (इस्कॉन), दुर्गा टेम्पल, प्रार्थना समाज, बोस्टन मैसाचुसेट्स यूनिवर्सिटी, कैलिफोर्निया स्टेनफोर्ड यूनिवर्सिटी, नासा जैसे प्रतिष्ठित संस्थानों में वर्कशॉप एवं सेमिनार आयोजित हुए। कनाडा के टोरंटो एवं मोंट्रियल शहर में भावनाओं से ओत-प्रोत वर्षों से सच्चे प्यार के लिए बाट जोहते परिजनों को जैसे अमृत बूँदें मिल गई हों।  अमेरिका एवं कनाडा में तूफान लाने वाले प्रवास की पूर्णाहुति 9  अगस्त 1992 को नारवाक सेरिटोस कालेज ऑफ कैलिर्फोनिया के विशाल मैदान में हुई। यज्ञ करने वाले परिजनों का ताँता लग गया। मेले जैसा वातावरण बन गया। स्वनियंत्रित दस हजार लोगों की भीड़ को देखकर अमेरिका की स्थानीय पुलिस भी हतप्रभ थी। इस अवसर पर क्षेत्रीय कौंसलर मिस मिखाइल एवं प्रतिष्ठित नागरिक सिल्वेस्टर जॉन पूरे कार्यक्रम में उपस्थित थे। दो माह के प्रवास में तीन अश्वमेध-महायज्ञों की घोषणा हुई। परिजनों के उद्गार थे ‘‘नये व्यक्ति को मिशन से- पूज्यवर के विचारों से जोड़ देना, उसे परिजन बनाना, ऐसे हजारों परिजनों को कार्यकर्ता बनाकर अश्वमेध महायज्ञ के लिए हजारों डालर अनुदान देने के लिए तैयार कर देना, एक ऐसा असम्भव एवं आश्चर्यजनक कार्य हुआ है जो ऐतिहासिक है-इस रूप में पूज्यवर की चेतना की स्पष्ट झलक झाँकी इनके व्यक्तित्व में परिलक्षित हुई।’’ दो दर्जन से अधिक देशों में विस्तार 1993 के बाद प्रारंभ हुआ। वास्तव में 1990 का दशक विदेशों में बीजारोपण का दशक सिद्ध हुआ। नार्वे, अमेरिका, कनाडा, इंग्लैण्ड, डेनमार्क,  स्वीडन, फ्रांस, जर्मनी, रूस, पुर्तगाल,  तंजानिया, युगाण्डा, दक्षिण अफ्रीका, मॉरीशस, न्यूज़ीलैण्ड, आस्ट्रेलिया, केन्या, फीजी, हांगकांग, सिंगापुर, टोक्यो, जापान, दुबई, बैंकाक, जर्मनी, ग्रीस जैसे देशों का सघन मंथन किया गया। 
परम वंदनीया माताजी का विदेश प्रवास ः 9, 10, 11 जुलाई 1993 को लीस्टर (इंग्लैण्ड) 23, 24, 25 जुलाई 1993  में टोरंटो (कनाडा,) एवं 20, 21, 22 अगस्त 1993 में लॉस ऐंजल्स में अश्वमेध महायज्ञ सम्पन्न हुए। इस प्रवास में श्रद्धेया जीजी, श्रद्धेय डॉ० साहब सहित लगभग 15 प्रतिनिधियों का दल साथ था। परम वंदनीया माताजी हिन्दी में उद्बोधन करतीं, लेकिन हृदय से निकली आवाज को सैकड़ों अमेरिकनों ने न केवल सुना, अपितु हृदयंगम भी किया। हजारों की संख्या का आँकड़ा लाखों में पहुँच गया। तीनों ही कार्यक्रमों में लाखों की संख्या में लोग जुड़े। हजारों लोग दीक्षा ग्रहण किये। समूचे अमेरिका, कनाडा, इंग्लैण्ड में विचार क्रांति के बीज फैल गये।  
न्यूजर्सी का बाजपेय ज्ञानयज्ञ ः एक महत्त्वपूर्ण मील का पत्थर ः जुलाई 1998 में न्यूजर्सी के रैरिटन सेंटर के  एक्सो हाल में ‘‘बाजपेय ज्ञान यज्ञ’’ का भव्य आयोजन हुआ। इस कार्यक्रम के लिए श्रद्धेय डॉ० साहब, श्रद्धेया जीजी सहित लगभग 24 लोगों का दल वहाँ पहुँचा। 1008 कुण्डीय यज्ञ के साथ प्रदर्शनी, मल्टीमीडिया, संस्कारों एवं कलश यात्रा में लगभग 40 हजार से ज्यादा लोग सम्मिलित हुए। प्रवासी भारतीयों के साथ अमेरिकन मूल के लोगों की भागीदारी विशिष्ट अतिथियों के साथ हुई। अमेरिका, कनाडा सहित अनेक देशों के लोग इस आयोजन में सम्मिलित हुए। इससे अमेरिका के पूर्वी तट में बड़े केन्द्र की रूपरेखा बनी, जो सन् 2008 में साकार हुई। इसी दशक में शिकागो एवं मांट्रियल में अश्वमेध महायज्ञ सम्पन्न हुए। श्रद्धेय डॉ० साहब को नासा की ओर से ‘बेस्ट साइंटिस्ट’ एवं फेडरेशन आफ हिन्दू अमेरिकन एसो० की ओर से ‘हिंदू ऑफ द इयर’ का सम्मान भी मिला, जिसे उन्होंने बड़ी विनम्रता पूर्वक पूज्यवर के चरणों में समर्पित किया।’’ 
‘यूथ कैम्प’ भावी पीढ़ी के निर्माण की प्रक्रिया ः सन् 2000 में ‘महापूर्णाहुति’ कार्यक्रम के बाद मिशन के नये निर्धारणों में युवाओं की भागीदारी का प्रस्ताव आया। फिलाडेल्फि या के परिजनों ने प्रायोगिक रूप में बाल संस्कार केंद्र को प्रारंभ किया। इसी आधार पर छोटे-बड़े स्तर के यूथ कैम्प आयोजित किये गये। सन् 2004 में विधिवत् बड़े स्तर से 5 से 25 वर्ष के बच्चों के लिए सम्पूर्ण अमेरिका एवं कनाडा में यूथ कैम्प आयोजित हुए। शिकागो, फिलाडेल्फिया, नार्थ केरोलिना, लॉस ऐंजल्स, टोरंटो, न्यूजर्सी में प्रत्येक वर्ष यह क्रम चला। इसी प्रकार की प्रक्रिया इंग्लैण्ड, आस्ट्रेलिया, फीजी, साउथ अफ्रीका में चल पड़ी। फलस्वरूप सम्पूर्ण विश्व में 10 हजार से अधिक युवा, कार्यकर्ता बनकर मिशन को गति दे रहे हैं।
इक्कीसवीं सदी में सम्पन्न 3 देशों में अश्वमेध महायज्ञ ः भारत में अश्वमेध महायज्ञ का क्रम बंद हो चुका था।  मात्र नये क्षेत्र के विस्तार में ही ये कार्यक्रम आयोजित किए जा रहे थे। किन्तु 2005 में आस्ट्रेलिया के सिडनी शहर, दक्षिण अफ्रीका के जोहान्सबर्ग एवं 2008 में न्यूजीलैंड के ऑकलेंड शहर में भव्य आयोजन सम्पन्न हुए। इसमें राष्ट्राध्यक्षों के प्रमुखों की भागीदारी एवं परिजनों की सहभागिता रही। नये - नये संगठन जुड़ते चले गये। तीनों ही आयोजनों में श्रद्धेया जीजी एवं श्रद्धेय डॉ० साहब ने ऋषियुग्म के प्रतिनिधि के रूप में आशीर्वचन प्रदान किए। हजारों लोग दीक्षित हुए। वहाँ के मूल निवासियों तक संदेश पहुँचा। 
सप्त महाद्वीपों में स्थापित 8 प्रकाश स्तम्भ ः 2000 से 2011 के बीच का समय विदेशों के लिए अत्यन्त ही स्वर्णिम काल सिद्ध हुआ। श्रद्धेय डॉ० साहब एवं श्रद्धेया जीजी के प्रयास से लगभग 200 शान्तिकुञ्ज के कार्यकर्ताओं के पासपोर्ट एवं वीजा आदि की प्रक्रिया पूरी की गई। अंग्रेजी, फ्रेंच, रशियन, जर्मन, स्पेनिश भाषाओं में पूज्यवर के साहित्य का अनुवाद होने लगा। धीरे-धीरे प्रज्ञामंडल, महिला-मंडल, गायत्री ज्ञान मंदिर की गतिविधियाँ स्थानीय युवाओं, परिजनों में सक्रिय होने लगीं। परिजनों में स्थायी केंद्रों की स्थापना का संकल्प उभरा। फलस्वरूप दक्षिण अफ्रीका के परिजनों ने सर्वप्रथम लीनेशिया में ‘‘गायत्री आश्रम’’ की स्थापना की। मॉरीशस के देपीने में ‘‘गायत्री मंदिर’’ के नाम से नैष्ठिक परिजनों ने गतिविधियाँ चलाईं। इंग्लैण्ड क्रोयडन में सबसे पहले ‘गायत्री शक्तिपीठ’ की भूमिका बनी। इसमें माँ गायत्री की भव्य मूर्ति की स्थापना हुई, जिसे श्रद्धेय जीजी एवं श्रद्धेय डॉ० साहब ने प्रतिष्ठित किया। 
गायत्री चेतना केन्द्र, लीस्टर ः 2008 से 2010 का वर्ष अमेरिका, इंग्लैण्ड एवं फीजी में गायत्री चेतना केन्द्रों के स्थापना का वर्ष सिद्ध हुआ। लगभग 18 वर्षों से जिस क्षण की बाट परिजन जोह रहे थे, और जो पूज्यवर का सपना था, उसने मूर्त रूप लिया। 2006 में जुलाई एवं अगस्त माह में ‘‘सेंटर फार गायत्री कांशसनेस, रेंडल रोड लीस्टर की स्थापना हुई। 
गायत्री चेतना केन्द्र, न्यूजर्सी ः अगस्त माह में न्यूजर्सी के सेंटेनियल एवेन्यू में ‘‘गायत्री चेतना केंद्र’’ की अद्भुत स्थापना हुई। लगभग 40 लाख डालर के 5 एकड़ क्षेत्रफल वाले मंदिर की संरचना अद्भुत थी। 1008 कुण्डीय यज्ञ एवं यूथ केम्प मंदिर परिसर में ही सम्पन्न हो जाता है। 
गायत्री ज्ञान मंदिर, शिकागो- मध्य अमेरिका में स्थापित एक छोटे से कमरे में चलने वाले गायत्री ज्ञान मंदिर का विस्तार इटास्म के एक बड़े चर्च के रूप में हुआ। यहाँ शांतिकुंज से गए छह परिव्राजकों का दल छः माह तक रहा। शून्य से माइनस 10० के तापमान में भी वे युग आलोक बिखेरते रहे। 
गायत्री चेतना केन्द्र, लॉस ऐंजल्स- जुलाई 2009 में स्थापना हुई ‘गायत्री चेतना केंद्र लॉस ऐंजल्स’ की । 2008 के प्रवास में श्रद्घेय डा0 साहब के हाथ में 13 लाख डॉलर वाले चर्च की चाबी सौंप कर गायत्री चेतना केंद्र के निर्माण की घोषणा की गई। एक वर्ष में चर्च का रूपान्तरण गायत्री चेतना केंद्र के रूप में हो गया। माँ गायत्री की मूर्ति की स्थापना हुई। साहित्य केंद्र, रसोई, 200 व्यक्ति की क्षमता वाला हॉल, योग सेंटर जैसी गतिविधियाँ यहाँ चलने लगीं। भारत से 18 हजार मील दूर गायत्री परिवार का यह सबसे महत्त्वपूर्ण केंद्र है।
गायत्री शक्तिपीठ नादी फीजी- 2008 में न्यूजीलैंड में सम्पन्न हुए अश्वमेध के बाद ही फीजी में गायत्री मंदिर की स्थापना की तिथियाँ सुनिश्चित हुईं। यह केन्द्र गन्ने की खेती के लिए 300 वर्ष पूर्व गिरमिट प्रथा के अन्तर्गत श्रद्धा-भावना से ओतप्रोत भारतीयों की व्यथा को दर्शाता है। आज वहाँ दिव्य मंदिर बन कर खड़ा हो गया है। परिजन उत्साहपूर्वक मिशन के प्रचार प्रसार में लगे हैं। गायत्री मंदिर, यज्ञशाला, प्रदर्शनी, साहित्य केंद्र, परिव्राजक निवास जैसी स्थापना समूचे आस्ट्रेलिया, न्यूजीलैंड एवं फीजी के लिए प्रकाश स्तम्भ बन कर आलोक बिखेर रहा है।
विदेशों में  फैलता देव संस्कृति विश्वविद्यालय का आलोक ः 2002 में देव संस्कृति विश्व-विद्यालय की स्थापना के बाद मिशन का शैक्षणिक स्वरूप उभर कर सामने आया। 1972 से प्रारंभ हुए पूज्यवर के प्रवास का बीजारोपण 2011 आते-आते विशाल वटवृक्ष का रूप ले लिया। आचार्य श्रीराम शर्मा जन्मशताब्दी महोत्सव में हजारों प्रवासी भारतीय एवं विदेशी मूल के परिजनों की भागीदारी इसके उभरते विराट स्वरूप की बानगी प्रस्तुत करती हैं। जो आने वाले दिनों में विश्व वसुधा के प्राण प्रत्यावर्तन के ऐतिहासिक कार्य को संपन्न करने वाले हैं। जिसकी भूमिका आचार्य श्री 80 के दशक में हिमालय यात्रा के बाद बना चुकेथे। ए

युगान्तरीय चेतना का आलोक सात समुन्दर पार भी पहुँचा एवं लगभग सत्तर देशों में अपना आलोक पहुँचा रहा है। यह पूरा वृतान्त इस मत्स्यावतार रूपी विस्तार की कथा गाथा है...
वैज्ञानिक और दार्शनिक हमारी एक मुहिम हैं। दोनों पक्ष इसी फिराक में हैं कि उनके वैज्ञानिक ऐसे अमोघ उपाय निकाल लेंगे जिससे अपनी जीत निश्चित रहे और सामने वाला अपंग होकर बैठा रहे। सूक्ष्मीकरण के उपरान्त अब हम वैसा न होने देंगे। उच्चस्तरीय वैज्ञानिकों की प्रतिभा और सूझ-बूझ उन्हें  वैसा न करने देगी जैसा कि अपेक्षा की जा रही है। अब उनका मस्तिष्क  ऐसे छोटे उपकरण बनाने की ओर लौटेगा जिससे कुटीर उद्योगों को सहायता देने वाला नया माहौल उफन पड़े। 
महाप्रयाण की तैयारी

सन् 1985 का वर्ष उनके आयुष्य का पिचहत्तरवाँ वर्ष था। पिचहत्तरवाँ वर्ष होने के कारण ही, यह वर्ष रजत जयन्ती वर्ष के रुप में मनाया गया। इस वर्ष अप्रैल, 1985 में उन्होंने अपने जीवन के महत्वपूर्ण प्रसंगों पर पहली बार प्रकाश डाला था। इन्हीं लेखों व सूक्ष्मीकरण साधना के अन्तर्गत लिखे गये लेखों के समन्वित रूप उनकी पुस्तक ‘हमारी वसीयत और विरासत’ के रुप में नवम्बर, 1985 में प्रकाशित हुआ।

इन दो वर्ष की अवधि में जिसका समापन वसंत पर्व 1986 पर हुआ, दर्शन-झाँकी के कौतुक वाले वर्ग से उन्होंने मुक्ति पा ली एवं अनेकों ऐसे प्राणवान् व्यक्ति उनसे जुड़ गये जो उनके मूल स्वरुप को, उनकी आत्म-कथा को पढ़कर भली-भाँति हृदयंगम कर उनके प्रत्यक्ष दर्शन न हो पाने की स्थिति में भी उनसे आ जुड़े थे। इनमें से कुछ देव-परिवार का अभिन्न अंग बन गये, कुछ क्षेत्र में सक्रिय हो गये जिन्हें आदर्शवाद रुच नहीं रहा था, वे स्वयं को तीव्र गति से चल रहे प्रज्ञावतार के प्रवाह में अपने को न जोड़ स्वतः अलग हो गये अथवा थपेड़ों ने उन्हे अलग कर दिया। इस प्रकार 1984 से 1986 की अवधि प्रज्ञा-परिवार के लिए एक युगान्तरकारी परिवर्तन का स्वरूप लेकर आयी।

वसंत पर्व 1986 पर अपनी सूक्ष्मसत्ता के निर्देशानुसार उन्होंने तप-साधना को साथ जारी रखते हुए परिजनों से सीमित रुप में मिलते रहने का क्रम पुनः बना लिया, जो निर्बाध गति से वसंत पर्व 1990 तक चलता रहा। इन चार वर्षों की अवधि में जो कार्य उनके मार्गदर्शन में सम्पन्न हुआ, वह विगत चालीस वर्षों के बराबर हुआ माना जा सकता है। इसी अवधि में उन्होंने कार्यक्षेत्र से जुड़े कार्यक्रमों को नई गति दी। सात लाख गाँवों व एक लाख कस्बों तक पहुँचने के लिए एक नई कार्यशैली निर्धारित हुई। पूर्णाहुति वर्ष होने के कारण एक हजार स्थानों पर 108 कुण्डीय यज्ञों को करने का निर्णय 1986 में ही लिया गया। यह तीन वर्ष से चली आ रही देवात्मा शक्ति की कुण्डलिनी जागरण साधना की महापूर्णाहुति थी। लाखों व्यक्ति इस माध्यम से मिशन से जुड़ गये। अगले ही वर्ष समय की आवश्यकता को देखते हुए इन यज्ञों को विस्तार देने के लिए दीपयज्ञों का निर्धारण हुआ, जो जन्मदिवसोत्सवों से लेकर एक लक्ष वेदीय दीपयज्ञों का स्वरूप लेता हुआ विस्तार लेता चला गया।

जनवरी 1987 का ‘अखण्ड ज्योति’ अंक कुण्डलिनी जागरण विशेषांक था। इसमें व्यष्टिगत और समष्टिगत नवसृजन के निमित्त किए जाने वाले साधना पराक्रम का सचित्र, शास्त्रोक्त एव विज्ञानसम्मत प्रतिपादन था। एक गूढ़ विषय पर एक सरल-सुबोध व्याख्या परिजनों के समक्ष आयी। विश्व वातावरण में संव्याप्त अवांछनीयताओं के परिशोधन हेतु की गयी इस साधना को विश्व-राष्ट्र की कुण्डलिनी जागरण साधना नाम दिया गया। प्रकारान्तर से इस अंक में पूज्य गुरुदेव द्वारा सम्पन्न सूक्ष्मीकरण साधना एवं अगले दिनों सूक्ष्म एवं कारण शरीर से सम्पन्न होने वाली साधना विस्तृत रूपरेखा थी।

इक्कीसवीं सदी विशेषांक जो फरवरी, 1987 में प्रकाशित हुआ इस साधना का क्रिया-पक्ष था। पूज्य गुरुदेव का ‘इक्कीसवीं सदी- उज्ज्वल भविष्य’ उद्घोष यहीं से प्रकट हुआ। उज्ज्वल भविष्य का मूल आधार उन्होंने अपना संकल्प-बल बताया जो उच्चसत्ता की प्र्रेरणा से महाकाल की चुनौती की तरह अवधारित किया गया। इसी अंक में उन्होंने लिखा कि- ‘‘इस कार्य को सम्पन्न करने के लिए हमने स्थूल शरीर से काम लेना प्रायः बंद कर दिया है। उसके साथ एक हलका  तंतु ही जुड़ा रखा है। जब उसकी भी आवश्यकता न होगी तो एक झटके से इसे भी तोड़कर अलग कर देंगे।’’

वसंत पर्व 1988 के ‘अखण्ड ज्योति’ विशेषांक में ‘‘ज्योति फिर भी बुझेगी नहीं’’ शीर्षक से एक लेख में उन्होंने लिखा - ‘‘सोचा जाता है कि गुरुजी 80 वर्ष का आयुष्य पूरा करना चाहते हैं। इस दृष्टि से माताजी भी उतने आयु का लाभ ले सकेंगी जितनी कि गुरुदेव। इस महाप्रयाण का समय अब बहुत दूर नहीं है। हाथ के नीचे वाले अनिवार्य कामों को जल्दी-जल्दी निपटाने की बात बनते ही चार्ज दूसरों के हाथ चला जाएगा। सन्देह हो सकता है कि उस दशा में वर्तमान प्रगति रुक सकती है और व्यवस्था बिगड़ सकती है। यह मिशन तंत्र बाजीगर (जगतनियंता) द्वारा संचालित है। वही कोई गड़बड़ी होते देखेगा और तत्परतापूर्वक सुधारेगा। आखिर लाभ-हानि भी तो उसी की है। मिशन के भविष्य के सम्बन्ध में भी हर किसी को इसी प्रकार सोचना चाहिए और निराशा जैसे अशुभ चिंतन को पास नहीं फटकने देना चाहिए।’’

ऊपर की पंक्तियों से स्पष्ट है कि वे अपने दृश्य कार्यों को एक पूर्व निर्धारित अवधि में समेट रहे थे ताकि वे अपने भावी उत्तरदायित्व को सूक्ष्म शरीर से सम्पन्न करने हेतु सक्षम हो सकें। ‘‘शरीर के निष्प्राण होने के उपरान्त जो चर्मचक्षुओं से हमें देखना चाहेंगे वे इसी अखण्ड ज्योति की जलती लौ में हमे देख सकेंगे एवं यह आश्वासन हम देते हैं कि ज्योति कभी बुझेगी नहीं’’ जैसे शब्दों से उन्होंने दुःखी परिजनों को आश्वासन भी दे दिया था कि वे स्वयं को सँभालें व भावी सुनिश्चितता को समझते हुए सौंपे दायित्वों को पूरा भर करते चलें।’’

वसंत पर्व 1988 पर प्रकाशित इन पंक्तियों को पढ़कर सभी को लगा कि पूज्य गुरुदेव पुनः दर्शन देना संभवतः बंद कर देंगे, शरीर त्याग की बात तो किसी के मन में भी नहीं थी एवं न ही शब्दों का भावार्थ वे समझ पाए थे। लगभग दस हजार निकटवर्ती परिजनों का एक समूह पुनः शांतिकुंज आ गया। शिवरात्रि पर एकत्रित इस वर्ग के एक विशेष सत्र को मिनी वसंत पर्व की उपमा दी गयी व आश्वस्त किया गया की अभी गुरुदेव अपना आश्वासन पूरा निभाएँगे, किंतु उन्हें समीप से - गहराई से समझने वाले भली-भाँति समझ रहे थे कि प्रत्यक्षतः स्वास्थ्य बहुत अच्छा दिखते हुए भी अब वे जिन्दगी का अन्तिम महत्वपूर्ण अध्याय सम्पन्न कर रहे हैं। यही कारण है कि सन् 1990 की वसंत पंचमी पर जब उन्होंने अंतिम दर्शन व अंतिम वसंत पर्व की बात कही तो सूक्ष्म दृष्टि वालों ने उसका अर्थ तुरन्त समझ लिया। ‘सतयुग की वापसी’ ‘नवयुग का मत्स्यावतार’ एवं ‘नव सृजन के निमित्त महाकाल की तैयारी’ जैसी पुस्तकों में वे पहले ही संकेत दे चुके थे कि वे अब सूक्ष्मशरीर और कारणशरीर से सक्रिय होने जा रहे हैं। ये सभी पुस्तकें 1989 के उत्तरार्द्ध में प्रकाशित हो चुकी थीं। जिन्होंने उन्हें गहराई से पढ़ा, वे युग परिवर्तन का मर्म, गुरुसत्ता के वास्तविक स्वरूप व उनकी उस निमित्त भावी तैयारी हेतु तत्परता समझ रहे थे।

‘नवसृजन के निमित्त महाकाल की तैयारी’ पुस्तक में वे लिखते हैं- अब जीवन का दूसरा अध्याय आरंभ होता है। अब इसमें जो होना है उसे और भी अधिक महत्वपूर्ण-मूल्यवान माना जा सकता है। स्थूल के अतिरिक्त सूक्ष्म व कारण शरीरों का अस्तित्व अध्यात्म विज्ञानी बताते रहे हैं। उन्हें स्थूल शरीर की तुलना में असंख्य गुना अधिक शक्तिशाली कहा गया है। उन्हीं का प्रयोग अब एक शताब्दी तक किया जाना है। यह कार्य सन् 1990 के वसंत पर्व से आरम्भ किया जा रहा है। यहाँ से लेकर सन् 2000 तक दस वर्ष युगसंधि का समय है। परिजन देखेंगे कि इस अवधि में जो गतिविधियाँ चलेंगी उसका केन्द्र ‘शान्तिकुंज हरिद्वार’ होगा।

यही प्रसंग ‘बसंत पर्व पर महाकाल का संदेश’ नाम से प्रकाशित हुआ। जिसमें परिजनों को उन्होंने अस्सी ब्रह्मकमल खिलने व अपने जीवन का प्रथम अध्याय समाप्त होने की बात कही। यही प्रसंग मार्च, 1990 के सम्पादकीय एवं अप्रैल, 1990 की पत्रिका में दी गयी विशेष लेखमाला ‘इक्कीसवीं सदी में हमें क्या करना होगा’ के अन्तर्गत दिये गये ‘हम बिछुड़ने के लिए नहीं जुड़े हैं’ शीर्षक लेख में उनकी लेखनी से प्रकट हुआ। वे लिखते हैं - ‘‘ दृश्य शरीर रूपी गोबर की मशक चर्मचक्षुओं से दिखे या न दिखे, विशेष प्रयोजनों के लिए नियुक्त किया गया प्रहरी अगली शताब्दी तक पूरी जागरूकता के साथ अपनी जिम्मेदारी वहन करता रहेगा।’’ आगे के शब्द उन्हीं की लिपि में यथावत प्रस्तुत हैं।

‘‘शान्तिकुंज परिसर में संचालक अपना सूक्ष्म शरीर-अदृश्य अस्तित्व बनाये रहेंगे। आने वाले, रहने वाले अनुभव करेंगे कि उनसे अदृश्य किंतु समर्थ प्राण-प्रत्यावर्तन और मिलन, आदान-प्रदान भी हो रहा है। इस प्रक्रिया का लाभ अनवरत रूप से जारी रहेगा।... कहने, सुनने, करने-कराने की प्रक्रिया चलती रहने के संबंध में इस वसंत पर्व पर उपस्थित परिजनों से जब ऊपर से उतरे आदेश के अनुसार यह कहा था कि हममें से कोई किसी से अगले दिनों बिछुड़ न सके। जो प्रमाद और उपेक्षा बरतेगा, उसे शान्तिकुंज की संचालक शक्ति झकझोरता, उनके कान उमेठती और बाधित करती रहेगी। हर व्यक्ति सक्रिय रहकर ही चैन से बैठ सकेगा। कहा भले ही अलंकारिक भाषा में गया हो, पर इसे एक सच्चाई मानकर चलना चाहिए कि ऐसे सशक्त सूत्र मजबूती के साथ परस्पर बाँध गये हैं, जो बिछुड़ने देने की स्थिति आने नहीं देंगे, भले ही हम लोगों में से किसी का दृश्यमान शरीर रहे या न रहे।’’

उपरोक्त आश्वासन में एक चेतावनी भी थी व दिलासा भी। इतना सब स्पष्ट होते हुए भी सहज मोहवश हममें से किसी को भी यह कल्पना न रही होगी कि वे स्थूल शरीर का चोला यों उतार फेकेंगे जैसे दास कबीर अपनी झीनी चदरिया ज्यों की त्यों धर कर रखने की बात कह गये हैं। वसंत पर्व पर, प्रत्यक्ष मिलन क्रम बंद होने से 30 अप्रैल, 1990 तक जब उन्होंने निकटवर्ती कार्यकर्त्ताओं की एक विशेष गोष्ठी में ब्रह्मबीज के ब्रह्मकमल में विस्तृत होने एवं उसकी सुवास कोने-कोने तक पहुँचाने के लिए 7, 8 जून को ज्येष्ठ पूर्णिमा के अवसर पर 6 महानगरों  में 6 विशाल ब्रह्मयज्ञ, लक्षवेदीय दीपयज्ञ के आयोजन की बात कही तो संभवतः औरों को उनके इस अंतिम अध्याय पर शीघ्र पर्दा गिरने की बात मन में भी नहीं आयी होगी।
किंतु वंदनीया माताजी एवं उनके समीपवर्त्ती सहयोगियों को भली-भाँति समझ में आ रहा था कि वे लक्ष्य निर्धारित कर चुके हैं। उनको वसंत पर्व पर ही बता दिया गया कि गायत्री जयन्ती तक ही उनका दृश्य अस्तित्व है। उसके बाद वे सूक्ष्म व कारणशरीर को और सक्रिय बनाने के लिए परोक्ष जगत में विचरण कर जाएँगे। गायत्री जयंती तक वे क्रमशः अपनी चेतना को समस्त अंगो से सिकोड़ना चालू रखेंगे, ताकि इच्छानुसार जब चाहें, शरीर छोड़ दें।

दो जून (गायत्री जयन्ती) की प्रातःकाल का समय था। ब्राह्ममुहूर्त था। वंदनीया माताजी को, परिजनों को क्या कहना है एवं आगे कैसे कार्य करना है, यह संदेश उन्होंने दिया फिर दोनों ने अंतिम विदाई ली। दोनों को दृश्य शरीर के पृथक् होने की अनुभूति हो रही थी, किंतु स्वयं पर वज्र रख वंदनीया माताजी अपने आराध्य का संदेश सुनाने नीचे चली आईं। लगभग सात हजार से अधिक व्यक्तियों ने उस संदेश को सुना, जो वंदनीया माताजी ने करुणासिक्त अंतःकरण से निकली अपनी वाणी से कहा। उनके उद्बोधन के बाद प्रणाम व भोजन का क्रम चल पड़ा। जैसे ही युग संगीत की प्रथम पंक्ति पूज्यवर के कक्ष पहुँची- ‘माता तेरे चरणों में हम शीश झुकाते हैं’ उनके हाथ नमन
की मुद्रा में ऊपर उठे एवं हृदय की धड़कन बन्द हो गई। कार्डियोस्कोप जो विगत तीन सप्ताह से सतत् हृदय का स्पन्द बता रहा था, अब यह संकेत दे रहा था कि 2 जून, 1990 की प्रातः 8 बजकर 5 मिनट पर स्थूल कार्यों से प्राण विसर्जित हो, महाप्राण में विलीन हो चुके हैं। एक युग का पटाक्षेप हो चुका था।

शोक-विह्वल उनके पुत्रों एवं निकटस्थ कार्यकर्त्ताओं ने पहले स्वयं को सँभाला एवं फिर युगद्रष्टा की उस नश्वर देह को गंगाजल से स्नान कराके खादी के कोरे वस्त्र पहनाकर उन्हें उसी मुद्रा में लिटा दिया। मौन गायत्री जप तब तक चलता रहा, जब तक कि नीचे सभी कार्यकर्त्ताओं का प्रणाम व भोजन का क्रम समाप्त नहीं हो गया। यह उसी अनुशासन के अन्तर्गत था, जो नियमित दिनचर्या को प्रभावित न होने देने के रूप में वे स्वयं चाहते थे। प्रणाम समापन के बाद वंदनीया माताजी स्वयं दर्शनार्थ ऊपर आयीं।

 अपने आराध्य देवता का स्थूल शरीर ही उनके समक्ष था। प्राणों का विसर्जन जब हुआ तब उन्हें सूक्ष्म रूप से संदेश भी प्राप्त हो गया था तथा अनुभूति भी हो चुकी थी। उनका शोक सभी को और विह्वल कर सकता था अतः उन्होंने स्वयं पर नियंत्रण रखा एवं पार्थिव शरीर को अंतिम प्रणाम हेतु नीचे ले चलने के लिए कहा। कहा जा सकता है कि वे सौभाग्यशाली थे जो उनका अंतिम दर्शन कर सके, किंतु जीवनदर्शन से शिक्षा देने वाला वह अवतारी पुरुष जो कहना था, वह सब पहले ही अपने परिजनों को कह चुका था व अब कराने के लिए उनके और निकट और समीप पहुँच चुका था।

अंतिम दर्शन का दृश्य सभी के अंतःकरण को विदीर्ण करने वाला था। सभी ने अपनी पुष्पांजलि समर्पित की एवं उस वातावरण में भी सबको एक विचित्र अनुभूति होती रही कि वे आश्वासन दे गये हैं तो ज्योति बुझ कैसे सकती है? हम सभी अपने कर्तृत्व द्वारा ज्योति को सतत जलाये रखेंगे। शाम तक बाहर से आए सभी परिजन एवं स्थानीय, निकटवर्त्ती स्थानों से आए अनेक अनुयायी, उनके सम्पर्क में आये अधिकारीगण व हरिद्वार के नागरिक दर्शन हेतु आते रहे । शाम को पार्थिव शरीर जो फूलों से सजा था, शांतिकुंज आश्रम में स्थित दो छतरियों प्रखरप्रज्ञा-सजल श्रद्धा के समक्ष ले जाया गया। उसी दिन सायंकाल 5.30 पर लगभग पाँच हजार परिजनों की उपस्थिति में सजल श्रद्धा, प्रखर प्रज्ञा नामक उन्हीं के द्वारा विनिर्मित स्मारकों के समक्ष अग्नि को समर्पित कर दिया गया। इस प्रकार स्थूल काया की अस्सी वर्ष की एक सुनियोजित यात्रा समाप्त हुई। 

पूज्य गुरुदेव ने अपने देह परित्याग करने सम्बन्धी पूर्वानुमान को परोक्ष रूप से तो समय-समय पर, किंतु प्रत्यक्षतः दिन विशेष की सूचना देते हुए मई मध्य में घोषित कर दिया था। क्योंकि यह स्पष्ट संकेत उनकी मार्गदर्शक सत्ता द्वारा उन्हें मई मध्य में मिल गया था कि गायत्री के सिद्धसाधक होने के नाते उन्हें अपने प्राणों को इसी पावन दिन गायत्री जयन्ती, गंगा दशहरा के दिन महाप्राण में विसर्जित कर देना चाहिए। जीवनभर जिसने स्वयं उच्चस्तरीय गायत्री साधना के शीर्ष तक स्वयं को पहुँचाया, अगणित व्यक्तियों को जाति, वंश, लिंग, वर्ण का भेद किए बिना गायत्री उपासक बना दिया उसके लिए महानिर्वाण हेतु इससे श्रेष्ठ दिन और हो भी क्या सकता था।  ए

युगऋषि ने धीरे-धीरे सुनियोजित ढंग से अपनी चेतना को समेटना आरंभ कर दिया था। यह कार्य 1985 से ही आरंभ हो गया था। यह उनका हीरक जयंती वर्ष था। पर उसके बाद महाप्रयाण तक का पांच वर्षीय काल सारे जीवन पर भारी पड़ता है। पढ़ें उस वृत्तांत को....

दिल्ली के एक कार्यकर्ता बताते हैं कि सन् 1980 में वे गुरुजी-माताजी के सान्निध्य में आये। उस समय तक वे सी.ए. फाईनल में तीन बार फेल हो चुके थे। इस बार परीक्षा से पहले वे गुरुजी के पास गये और सब बात बताई। गुरुजी जिस पेन से लिख रहे थे वही पेन मुझे दे दिया और बोले, बेटा इसे संभाल कर रखना। तुम पास हो जाओगे। लेकिन इम्तहान वाले दिन रात को सोना नहीं, पढ़ते रहना। जो कुछ मैंने उस रात को पढ़ा वही इम्तहान में आया और मैं पास हो गया। मुझे गुरुजी ने सी.ए. बना दिया। आज मैं ही नहीं मेरा पूरा परिवार सी.ए. है। गुरुजी का वह पैन आज भी मेरे पास रखा है। उनके ढेरों अनुदान हमें मिले हैं। हमारा रोम-रोम उनका ऋणी है।   
हीरक जयंती पर उभरे 
युगऋषि के उद्गार
भगवान के दो रूप ः हमारे ध्यान के दो ही केन्द्र हैं। एक तो भगवान, जिसने हमको रास्ता बताया जो हमारी पीठ पर है, जो हमको धकेलता रहता है, खींचता रहता है। एक भगवान् वह है और एक भगवान आप लोग हैं जो हमारे कंधे से कंधा मिलाकर चलते हैं। हाथ-पाँव के तरीके से काम करते हैं आँख, कान, दाँत के तरीके से हमारे क्रियाकलापों में सहयोगी रहते हैं। आप लोग भी एक तरह के भगवान हैं। दो भगवान हैं- एक निराकार है, एक साकार है। आप लोग हमें साकार भगवान के रूप में दिखाई पड़ते हैं। आज अनायास ही ध्यान हो आया कि आप लोगों से अपने जी की बात कहूँ। हमने बहुत काम किया है। अभी तो लोगों को नहीं मालूम पड़ता इस समय पर। पीछे जो मूल्यांकन करेंगे तब लोगों को पता चलेगा कि एक छोटे से मिशन ने जिसने विज्ञापन बाजी भी नहीं की, अखबारों में भी लेख नहीं छपाये, कुछ और भी नहीं किया, मुनादियाँ भी नहीं पीटी, पर इतना बड़ा काम कर लिया जितना कि शायद ही किसी और संस्था ने किया होगा। 

न केवल हिन्दुस्तान में बल्कि हिन्दुस्तान से बाहर भी बहुत काम किया है हमने, ठोस काम किया है। ठोस काम कैसे किया है हमने? हमने जो ठोस काम किया है उसमें आप सब लोग शामिल हैं। कार्य कैसे किए गये? हाथ की सहायता से किये। हाथ न होता तो? तो नहीं कर सकते थे। आप हमारे सहयोगी हैं। साथी हैं, मित्र हैं। सबने मिलजुलकर एक बड़ा काम किया है। एकाकी यह काम कर सकना संभव नहीं था हमारे लिये। किसी के लिए भी संभव नहीं था। भगवानों के लिए भी संभव नहीं हुआ। गाँधी जी के लिये संभव नहीं हुआ। 
हीरक जयंती ः हीरक जयंती हमारी शुरू हो गई। यह हमारा पचहत्तरवाँ वर्ष है। आप पचहत्तर वर्ष के हैं? हम करोड़ों वर्ष के हैं। भगवान ने सृष्टि बनाई थी तभी जीवात्मा के रूप में जन्म लिया था। करोड़ों वर्ष पहले आये थे और करोड़ों वर्ष तक जिंदा रहेंगे। आपकी तो मुक्ति हो जाने वाली है सुना है हमने? नहीं, हमारी मुक्ति नहीं हो सकती, जब तक कि संसार के बंधन में एक भी प्राणी बँधा हुआ है तब तक हम मुक्ति की अपेक्षा नहीं कर सकते।  बार बार जन्म लेंगे और दुनिया के सारे आदमी जब मुक्ति में चले जायेंगे तब सबसे आखिरी आदमी हम होंगे और तब कोशिश करेंगे कि हम मुक्ति में जायें। हम भगवान के यहाँ जायेंगे और वहाँ बैठेंगे और स्वर्ग में मजा उड़ायेंगे, यह हमारे सपने में कहीं नहीं है। तो फिर किस बात की हीरक जयंती? 

हीरक जयंती इस बात की आ गई कि दुनिया का रिवाज है कुछ। क्या रिवाज है? यह रिवाज है कि शरीर के हिसाब से 25 वर्ष पूरे होने पर रजत जयंती, 50 वर्ष पूरे हो जाते हैं तो स्वर्ण जयंती मनाई जाती है और 75 वर्ष जब आदमी के हो जाते हैं तो हीरक जयंती मनाई जाती है। हमारा जब भगवान के साथ विवाह हुआ था पंद्रह वर्ष की उम्र में, उसके बाद साठ वर्ष हो गये। पंद्रह वर्ष की उम्र में हमने अनुष्ठानों का सिलसिला चलाया था पचहत्तर वर्ष की उम्र में साठ वर्ष पूरे हो जाते हैं। इसी प्रकार 100 वर्ष में शताब्दी मनाई जाती है। सौ वर्ष आपका जीने का मन है? नहीं, अब नहीं। अब हमारे पास बहुत काम हैं। अब यह स्थूल शरीर हमको रुकावट डालता है। अब हम बिना स्थूल शरीर के सूक्ष्म शरीर से काम करेंगे, जो स्थूल शरीर के बंधन में बँधकर नहीं कर सकते। इसलिये बहुत ज्यादा दिन जियेंगे नहीं हम। अब हम अपने पाँच शरीरों से काम करेंगे और पाँच मोर्चों पर लड़ेंगे। आपसे हम जो उम्मीद रखते थे, उसमें थोड़ी कमी है। बस एक ही चिन्ता, एक ही बीमारी, एक ही व्यथा हमारी है कि हम आपसे कुछ और ज्यादा चाहते हैं। तो आप क्या चाहते हैं? 
यह कामना पूरी करें ः हमारी हीरक जयंती हो और आपका कोई योगदान उसमें न हो, तो यह खराब बात है। आपका योगदान होना चाहिये और जरूर होना चाहिये। क्या योगदान होना चाहिये? हमारी एक कामना रह गयी है, फूल-मालाएँ हमने सारी जिंदगी भर पहनी हैं। कितनी फूल-माला पहनी होगी आपने? सब मिलाकर के, मैं सोचता हूँ सौ मन पहन लिये होंगे या सौ मन से और ज्यादा पहन लिये होंगे। अब फूलमाला पहनने का कोई मन नहीं है। तो क्या पहनने का मन है? हमारा अब एक जेवर पहनने का मन है। हमारा कुटुम्ब तो बहुत बड़ा है, उसमें चौबीस लाख आदमी हैं। उसमें से किसी-किसी की मौज आ जाती है तो कुछ कर बैठता है, पर जो निरंतर चलता रहता है, हमारे कदम से कदम, कंधे से कंधा मिलाकर चलता है, ऐसे कुछ आदमी हो जायें। 

एक नई इच्छा इस समय पर पैदा हुई है। इच्छा हुई कि चौबीस लाख, खैर मरने दीजिये, चौबीस हजार मरने दीजिये, दस हजार यदि हमारे सहयोगी ऐसे हो जायें तो हम पूरी संतोष की साँस लेते हुये जायेंगे। कैसे हो जायें? जो कदम से कदम मिलाकर के चलें और नियमित रूप से चलें। नियमित रूप का महत्त्व होता है। अनुष्ठान किसे कहते हैं? जो नियमित रूप से होता है। इसलिये इस साल हमारी यह इच्छा हुई है, हमारी हीरक जयंती के अवसर पर कि हम दस हजार हीरों का हार पहनें। हीरे देखे हैं आपने? हीरे देखे तो हैं, पर पहने नहीं हैं। अबकी बार पहनने का हमारा मन है। हीरों का हार हम पहन सकें तो फिर समझना चाहिये, हमारी मनोकामना पूरी हो गई।  हमने चौबीस लाख साधक बना लिये। हाँ, बना लिये। चौबीस सौ शक्तिपीठें बना दीं। हाँ, बना दीं। बस एक ही मनोकामना और बाकी रह गई है। दस हजार हीरों का हार पहनकर के हम निकलें बाजार में। कितने आदमी कंधा लगा रहे होंगे? कितने आदमी गुलाल फेंक रहे होंगे? कितने आदमी फुलफुला रहे होंगे? इस तरीके से जब हमारा जुलूस निकले, तब उसमें फिर हम क्या पहनकर निकलें? दस हजार हीरों का हार पहन कर निकलें। लोग कहें, भाई! यह तो कोई बड़ा मालदार आदमी था, सेठ था। अरे साहब सेठ! इसके मुकाबले क्या सेठ हो सकता है। यह बड़ा शानदार आदमी था, इसलिये हमने दस हजार हीरों का हार पहनाया। 

बात हमारी समझ नहीं आयी साहब। हाँ बेटे, मैं ऐसी ही कुछ पहेली जैसी कहने लगा। कबीर के जमाने में भी पहेलियाँ कहना मुझे अच्छा मालूम पड़ता था और अभी भी मुझे अच्छा मालूम पड़ता है। दस हजार हीरों से मेरा मतलब यह है कि दस हजार साथी ऐसे हो जायें, जो नियमित रूप से समय दिया करें। आपके समय की मुझे जरूरत है, पैसों की नहीं। पैसों को मैं क्या करूँगा? पैसे इकट्ठा करने को मैं खड़ा हो जाऊँ तो बहुत इकट्ठा कर सकता हूँ। लेकिन नहीं, वह मेरी इच्छा नहीं है। मेरी इच्छा सिर्फ एक है कि मेरे हाथ-पाँव मजबूत हो जायें। हाथ-पाँव अच्छे हो जायें, तब काम चले। हाथ-पाँव से किससे मतलब? मेरा मतलब आपसे है, आप उन दस हजार आदमियों में से हो जायें, जिनको मैं यह कहूँ कि दस हजार बनाये। ईमानदारी की बात यह है कि आप चलते-फिरते शक्तिपीठ बन जाइये।

आप अपना समय निकालें। नहीं साहब, हमने तो नौकर रक्खा था। नहीं साहब, नौकर नहीं, हमको आपका समय चाहिये। हमको गाँधी चाहिये। नहीं साहब, हम गाँधी के बदले का एक नौकर रख लेंगे। नहीं भाई साहब, गाँधी का काम गाँधी ही कर सकता था, नौकर नहीं। विनोबा का काम विनोबा ही करते थे। जय प्रकाश नारायण का काम जय प्रकाश नारायण ने ही किया। नहीं साहब, हम दो नौकर रख लेंगे, वही सब काम चलाते रहेंगे। नहीं, ऐसा नहीं होगा। लोगों को यह गलतफहमी हो गई है कि गुरुजी का जो काम है, वह हम नौकरों से करा सकते हैं। नौकरों से नहीं करा सकते, आपसे ही करा सकते हैं। 

आप चार घंटे रोज समय निकाल पायें तो मेरे उन हीरों में आप शुमार हो जायें, जिनको मैं बहुत सँभाल-सँभाल कर रखूँ। डिब्बी में बंद करके रखूँ। छाती से चिपकाकर रखूँ। गले में माला पहनाकर रखूँ। समय दीजिये आप। किस काम के लिये समय? जनजागृति के लिये। हमें तो सिर्फ इसी बात की जरूरत है कि समय की पुकार और समय की माँग इतनी तेज होती जाती है कि हमारे कान फटे जाते हैं। इसको हम अकेले जिस सीमा तक करते हैं, वह कम पड़ता है। इसलिये आपके सहयोग की बहुत जरूरत है। आप चार घंटे रोज दीजिये, इससे कम में कहीं काम चलने वाला नहीं है। ऐसा नहीं तो आप उन्हीं में शामिल हो रहिये- चौबीस लाखों में। जो जब वसंत पंचमी होती है, तो हवन करने आ जाते हैं और जब कुछ और होता है, गायत्री जयंती तो जुलूस में शामिल हो जाते हैं। लेकिन मेरी तो आपसे कुछ और कामना है। लोग बाग पहले गुरु दक्षिणा माँगते रहे हैं। स्वामी दयानंद से गुरुदक्षिणा विरजानंद ने माँगी थी। शिवाजी ने अपने गुरु को गुरुदक्षिणा दी थी, अपना राजपाट उनके सुपुर्द कर दिया था। विश्वामित्र को हरिश्चंद्र ने गुरुदक्षिणा दी थी, सारा राजपाट उनके सुपुर्द कर दिया था। आप सारा राजपाट तो मत दीजिये, पर चार घंटे हमारे कहने के हिसाब से दिया कीजिये। उससे काम बन जायेगा।

अब मैं अकेले शक्तिपीठों को देखना चाहता हूँ। ‘एकला चलो रे, एकला चलो’ रवीन्द्रनाथ टैगोर का वह गीत मुझे बहुत प्यारा है। मैं भी अकेला चला हूँ। मैंने किसी का कहना नहीं माना। अपनी आत्मा का और परमात्मा का, दो का कहना माना। आप भी ऐसा कर सकते हैं, तो कुछ समय नियमित रूप से लगाकर के आप अपने आपको चलती-फिरती शक्तिपीठों के रूप में बदल सकते हैं। चलती-फिरती शक्तिपीठें कितनी चाहिये? हमको दस हजार चाहिये। हमारा मन है। वास्तव में मन है। चौबीस लाख आदमियों से दस हजार आदमी नहीं मिलेंगे हमको? मिलने चाहिये। 

मेरे ख्याल से दस हजार प्रतिज्ञा वाले आदमी, वचन के धनी आदमी, सच्ची लगन वाले आदमी, ईमानदार आदमी लोकहित के लिये अपने आपको समर्पित कर सकें ऐसे आदमी, मेरे ख्याल से मुझे दस हजार मिल जाने चाहिये। मेरी एक ही महत्त्वाकांक्षा और कामना रह गयी है कि मेरी हीरक जयंती मन जाये। ऐसी हीरक जयंती मने, ऐसी हीरक जयंती मने, जिसे हम परलोक में भी याद किया करें, आप लोगों को। 

आप स्वयं काम करना शुरू कर दीजिये। हमारे यहाँ कार्यकर्ता यह कहते हैं? कार्यकर्ताओं की ओर आप देखिये मत, सिर्फ हमारी ओर देखिये और अपनी ओर देखिये। अब अकेला मैं, अकेले आप, दो पागल जब मिल-जुलकर बैठेंगे तो कैसा मजा आयेगा, कैसी मस्ती आयेगी।

अब इसमें क्या शर्त है? कोई शर्त नहीं है। आप अकेले काम कीजिये। बस, अकेले काम कीजिये। अकेले बिना रुके काम कर सकेंगे तो आप हीरे हो जायेंगे। हीरों का हार पहनकर हम अपनी छाती से लगाये रहेंगे आपको, अपने कलेजे से लगाये रहेंगे आपको। आपको भूल जायेंगे? अरे! हम आपको सँभालकर रखेंगे बाबा! रात को कोई चोर चुराकर ले गया तो कैसे हो जायेगा? इसको हम तिजोरी में रखेंगे। लॉकर में रखेंगे, बहुत सँभालकर रखेंगे। इनका दिन-रात ध्यान रखेंगे कि इतने हीरे हमारे पास हैं। हीरे की अँगूठी होती है, तो आदमी ध्यान रखता है। हीरे की नाक की लोंग औरतों के पास होती है, उसका ध्यान रखती हैं। हर वक्त उसका ध्यान आता रहता है, और आप हीरे अगर हमारी निगाह में रहेंगे और सामने रहेंगे तो आपको याद नहीं करेंगे? आपको सँभालेंगे नहीं? फिर आपके लिये कुछ देंगे नहीं? आपके लिये भी हम बहुत कुछ करेंगे। 
पात्रता बढ़ायें-अधिक पायें ःहमारे पास कुछ अधिक कीमती चीजें हैं। इन्हें हम बहुत दिन से तलाश करते फिर रहे हैं। इस बार एकान्त साधना से भी कुछ प्राप्त कर रहे हैं। पहले भी हम प्राप्त करते रहे हैं और पहले भी हमने दिया है, लोगों को। पर क्या दिया है? किसी को बेटा दे दिया, किसी को मुकदमा जितवा दिया। किसी की खाँसी दूर कर दी, अरे तो इससे क्या बना? कुछ बना क्या? दो वर्ष पहले मर जाता तो क्या? नौकरी में तरक्की करा दी, अगर आपको 100 रुपये ज्यादा दिला दें तो क्या? अगर सौ रुपये कम मिलते तो जिंदा रहते कि नहीं रहते, और गरीब लोग जिंदा हैं कि नहीं हैं। वह तो मखौल था। जो आपको दिया और जो आपने लिया, अब तक हमसे, वह तो दिल्लगीबाजी थी। बच्चों को बहका देते हैं, गुब्बारा लाकर के। गुब्बारे के तरीके से आपको बहका दिया, सीटी देकर बहका दिया। छोटी-छोटी टॉफी और लेमनचूस देकर बहका दिया। पर अब हमारे पास कुछ ज्यादा माल है, ज्यादा संपत्ति है। स्वामी रामकृष्ण परमहंस मरे थे, विवेकानंद के ऊपर अपनी लात रखकर के और यह कह गये थे, हमारे पास जो शक्ति है, तेरे को समर्पित कर दी। देना हम भी चाहते हैं पर पात्रता तो चाहिये। 

आप तो, बहकाना चाहते हैं। प्रणाम करना चाहते हैं और फूल-माला पहनाना चाहते हैं। हमारे फोटो के ऊपर आरती उतारना चाहते हैं। और यह करना चाहते हैं, वह करना चाहते हैं। बेकार की बातें, डंड-कमण्डल तो आप करना चाहते हैं, जैसे बच्चों को बहकाते हैं। भगवान को बहकाइये, शंकर जी को बहकाइये, हमको बहकाओ मत। हम तो कीमत चाहते हैं आपसे। ‘‘गिव एण्ड टेक’’ का व्यवहार हमको पसंद है। हमारे गुरु को भी यही पसंद है। हमने उसको दिया है और उसने हमको दिया है। दोनों में लड़ाइयाँ होती रहीं, उनने कहा- तुझे कुछ चाहिये? हमने कहा, आपको कुछ चाहिये? उन्होंने फिर कहा- तेरे को कुछ चाहिये? तो हमने, हमारे पास जो कुछ था, उसको लाकर उसके हवाले कर दिया। उन्होंने कहा, हमारा जो तप है 600 वर्ष का, वह हमने तेरे हवाले कर दिया। हवाले कर दिया, तो मित्रो, हम इस हिसाब से कुछ बड़े बन बैठे हैं। शरीर में क्या है? हमारे माँस में क्या है? हम इतना बड़ा जो काम कर बैठे, वह सारे का सारा काम कर बैठना, भगवान् की शक्तियों का स्थानान्तरण होने का काम है। 

आप भी, कुछ चाहते हैं क्या हमसे? स्वाति की बूँदों का ब्यौरा सुना है क्या? स्वाति की बूँदें सीप में पड़ जाती हैं, तो मोती बन जाती हैं। बाँस में पड़ती हैं, वंशलोचन बन जाती हैं। पारस पत्थर की कहानी सुनी है, क्या आपने? पारस पत्थर की कहानी सुनी है तो फिर आइये। अगर आप लोहा हैं तो हम छाती से लगायेंगे। कलेजे से लगायेंगे, तो लगा लीजिये। कीमत तो चुका। प्रणाम करता है, और दुनिया भर के वरदान माँगता है। ऐसे पागल कहीं और से देखना। रामकृष्ण परमहंस ने कीमत वसूल करके दिया था। चाणक्य ने कीमत वसूल करके दिया था। 

समर्थ गुरु रामदास ने कीमत वसूल करके दिया था और हम भी भाई साहब, उस परंपरा को बिगाड़ नहीं सकते। बिना कीमत के देकर के मुफ्तखोरों को, लूटमारों को, जेबकटों को अपनी दौलत दे जायें, कैसे दे जायेंगे? प्यार दे जायें! कैसे दे जायेंगे? जेबकटों को नहीं दे सकते। हम देंगे उनको, जो हमारे लिये पसीना बहायेंगे। जो हमारे लिये श्रम बहायेंगे, हमारे लिये अपना मन बहायेंगे। हमारे लिये अपने जीवन का अंश बहायेंगे, उनको हम देंगे। बस श्रावणी के रक्षाबंधन पर्व पर आप हमारी रक्षा कीजिये, हमारी भावनाओं की रक्षा कीजिये, हम आपकी रक्षा करेंगे। यह पर्व हम भी मनाते हैं, इस उम्मीद के साथ कि हम दस हजार लोग निकाल लेंगे।     ए

हम हीरों का हार पहनना चाहते हैं। ऐसे हीरे जो जीते-जागते चमकदार हीरे हों। पूज्यवर ने अपनी हीरक जयंती के अवसर पर दस हजार हीरों का हार पहनने की इच्छा व्यक्त की थी। पढ़ें उनकी वेदना को उन्हीं के शब्दों में...
भावी महाभारत की तैयारी
(आज की परिस्थितियों में गुरुसत्ता का हम सबको मार्गदर्शन)

रचनात्मक कार्यों से आगे का चरण है- संघर्ष। इसके लिए अधिक मजबूती, अधिक साहसिकता, अधिक साधन और अधिक संगठित शक्ति चाहिए। युद्ध एक कला है। समय, शक्ति और साधनों को देख कर ही उसे आरम्भ करना चाहिए। उतावले लोग ऐसे ही असमय लड़ मरते हैं, तो पिटते और हारते हैं। हमें व्यापक अनाचार के विरुद्ध सुविस्तृत और समर्थ मोर्चा खड़ा करना ही होगा। असुरता का दमन बिना जूझे हो ही नहीं सकता। रावण, कंस, दुर्योधन, हिरण्यकश्यप, सहस्रबाहु आदि को समझाने वालों ने सारे प्रयत्न कर लिये थे पर सफल केवल संघर्ष ही हुआ। हमें जिनसे लड़ना है उन अज्ञान, आनाचार और अभाव के असुरों का छद्मवेश बहुत ही विकराल है। वे न तो दीख पड़ते हैं और न सामने आते हैं। उनकी सत्ता भगवान् की तरह व्यापक हो रही है। अज्ञान-ज्ञान की आड़ में छिप कर बैठा है, अनाचार को पकड़ना कठिन पड़ रहा है, अभावों का जो कारण समझा जाता है वस्तुतः उससे भिन्न ही होता है। ऐसी दशा में हमारी लड़ाई व्यक्तियों से नहीं—अनाचार से होगी। रोगियों को नहीं, हम रोगों को मारेंगे। पत्ते तोड़ते फिरने की अपेक्षा जड़ पर कुठाराघात करेंगे।

भावी महाभारत अपने अलग ही युद्धकौशल से लड़ा जायगा। उसमें पिछले ढंग की रण-नीति काम न देगी। निहित स्वार्थों से इतने अधिक लोग ओत-प्रोत हो रहे हैं, उनने लोकप्रियता की रेशमी चादर ऐसी अच्छी तरह लपेट रखी है कि उन पर व्यक्तिगत रूप से आक्रमण करते न बन पड़ेगा। हम प्रवाहों से जूझेंगे, धाराओं को मोड़ेंगे और अनाचार का विरोध करेंगे। उसके समर्थन में जो लोग होंगे वे सहज ही लपेट में आ जायेंगे और औंधे मुँह गिर कर मरेंगे।

धर्म-ध्वजी साधु पण्डितों की आड़ में अन्ध-विश्वास, सामाजिक अनाचार छिपे बैठे हैं। वे पुरातनवाद का समर्थन करने के नाम पर मूढ़ताओं और अनीतियों का समर्थन-संरक्षण करते है। हम व्यक्तियों पर आक्षेप करने की अपेक्षा उन पाखण्डों की पोल खोलेंगे, जो भी उनका समर्थन करता होगा वह अपने आप जन-आक्रोश का शिकार बनेंगे और बेमौत मरेंगे। साहित्यकार बनकर जो सरस्वती से व्यभिचार कर रहे हैं, पशु प्रवृत्तियों को भड़का कर चाँदी बटोर रहे हैं, हम उनका नाम लिये बिना जनता को यह बतायेंगे कि इस अनाचार ने किस प्रकार जन-जीवन का सर्वनाश किया है। जो भी उस दुष्टता में संलग्न होंगे, उनका मुँह काला होगा। संगीत, अभिनय, कला, चित्र और फिल्मों के सहारे जिनने पशु प्रवृत्तियाँ भड़का कर मनुष्य को पशुता के गर्त में धकेला है, उस सोना बटोरने वाली लिप्सा के विरुद्ध हम घृणा का अभियान छोड़ेंगे। फिर जो कोई इस कलंक कालिमा में हाथ धो रहे होंगे, कलंकियों की पक्ति में खड़े किये जायेंगे। आज इन लोगों को जनता की अज्ञानता का लाभ देकर श्रेय-सम्मान और धन-वैभव दोनों हाथों से समेटने का अवसर है। कल इन्हें सड़क पर चलना और भले लोगों की पंक्ति में सिर उठा कर चल सकना कठिन हो जायगा। हम जन-आक्रोश का ऐसा वातावरण पैदा करेंगे, जहाँ भी छद्म बन कर अनाचार छिपता है उन सभी छिद्रों को बन्द करके रहेंगे।

व्यापारिक क्षेत्र में, सरकारी मशीनरी में, राजनेताओं में, चिकित्सकों में, शिक्षकों में यहाँ तक कि हर वर्ग में, हर व्यक्ति में, प्रत्यक्ष और अप्रत्यक्ष रूप से अनाचार की जड़ें अत्यंत गहराई तक घुसती चली गई हैं। इनमें एक-एक को चुनना सम्भव नहीं, किसी का दोष सिद्ध करना भी कठिन है। ऐसी दशा में व्यक्तियों से नहीं, धाराओं से हमें लड़ेंगे। हर दुष्प्रवृत्ति का भण्डा-फोड़ करेंगे और वह ऐसा तीखा होगा कि सुनने वाले तिलमिला उठें और उनमें प्रवृत्त लोगों के लिए मुँह छिपाना कठिन हो जाय। जन आक्रोश ही इतने व्यापक भ्रष्टाचार से लड़ सकता है। हम उसी को उभारने में लगे हैं। समय ही बतायेगा कि हमारा संघर्ष कितना तीखा और कितना बाँका होगा। बौद्धिक क्रान्ति की-नैतिक क्रान्ति की-सामाजिक क्रान्ति की दावानल इतनी प्रचण्डता पूर्वक उभारी जायेगी कि उसकी लपटें आकाश चूमने लगें। अज्ञान और अनाचार का कूड़ा करकट उसमें जलकर ही रहेगा।   ए

रचनात्मक कार्यों से आगे का चरण है- संघर्ष। इसके लिए अधिक मजबूती, अधिक साहसिकता, अधिक साधन और अधिक संगठित शक्ति चाहिए। युद्ध एक कला है। समय, शक्ति और साधनों को देख कर ही उसे आरम्भ करना चाहिए। उतावले लोग ऐसे ही असमय लड़ मरते हैं, तो पिटते और हारते हैं। हमें व्यापक अनाचार के विरुद्ध सुविस्तृत और समर्थ मोर्चा खड़ा करना ही होगा। असुरता का दमन बिना जूझे हो ही नहीं सकता। रावण, कंस, दुर्योधन, हिरण्यकश्यप, सहस्रबाहु आदि को समझाने वालों ने सारे प्रयत्न कर लिये थे पर सफल केवल संघर्ष ही हुआ। हमें जिनसे लड़ना है उन अज्ञान, आनाचार और अभाव के असुरों का छद्मवेश बहुत ही विकराल है। वे न तो दीख पड़ते हैं और न सामने आते हैं। उनकी सत्ता भगवान् की तरह व्यापक हो रही है। अज्ञान-ज्ञान की आड़ में छिप कर बैठा है, अनाचार को पकड़ना कठिन पड़ रहा है, अभावों का जो कारण समझा जाता है वस्तुतः उससे भिन्न ही होता है। ऐसी दशा में हमारी लड़ाई व्यक्तियों से नहीं—अनाचार से होगी। रोगियों को नहीं, हम रोगों को मारेंगे। पत्ते तोड़ते फिरने की अपेक्षा जड़ पर कुठाराघात करेंगे।

भावी महाभारत अपने अलग ही युद्धकौशल से लड़ा जायगा। उसमें पिछले ढंग की रण-नीति काम न देगी। निहित स्वार्थों से इतने अधिक लोग ओत-प्रोत हो रहे हैं, उनने लोकप्रियता की रेशमी चादर ऐसी अच्छी तरह लपेट रखी है कि उन पर व्यक्तिगत रूप से आक्रमण करते न बन पड़ेगा। हम प्रवाहों से जूझेंगे, धाराओं को मोड़ेंगे और अनाचार का विरोध करेंगे। उसके समर्थन में जो लोग होंगे वे सहज ही लपेट में आ जायेंगे और औंधे मुँह गिर कर मरेंगे।

धर्म-ध्वजी साधु पण्डितों की आड़ में अन्ध-विश्वास, सामाजिक अनाचार छिपे बैठे हैं। वे पुरातनवाद का समर्थन करने के नाम पर मूढ़ताओं और अनीतियों का समर्थन-संरक्षण करते है। हम व्यक्तियों पर आक्षेप करने की अपेक्षा उन पाखण्डों की पोल खोलेंगे, जो भी उनका समर्थन करता होगा वह अपने आप जन-आक्रोश का शिकार बनेंगे और बेमौत मरेंगे। साहित्यकार बनकर जो सरस्वती से व्यभिचार कर रहे हैं, पशु प्रवृत्तियों को भड़का कर चाँदी बटोर रहे हैं, हम उनका नाम लिये बिना जनता को यह बतायेंगे कि इस अनाचार ने किस प्रकार जन-जीवन का सर्वनाश किया है। जो भी उस दुष्टता में संलग्न होंगे, उनका मुँह काला होगा। संगीत, अभिनय, कला, चित्र और फिल्मों के सहारे जिनने पशु प्रवृत्तियाँ भड़का कर मनुष्य को पशुता के गर्त में धकेला है, उस सोना बटोरने वाली लिप्सा के विरुद्ध हम घृणा का अभियान छोड़ेंगे। फिर जो कोई इस कलंक कालिमा में हाथ धो रहे होंगे, कलंकियों की पक्ति में खड़े किये जायेंगे। आज इन लोगों को जनता की अज्ञानता का लाभ देकर श्रेय-सम्मान और धन-वैभव दोनों हाथों से समेटने का अवसर है। कल इन्हें सड़क पर चलना और भले लोगों की पंक्ति में सिर उठा कर चल सकना कठिन हो जायगा। हम जन-आक्रोश का ऐसा वातावरण पैदा करेंगे, जहाँ भी छद्म बन कर अनाचार छिपता है उन सभी छिद्रों को बन्द करके रहेंगे।

व्यापारिक क्षेत्र में, सरकारी मशीनरी में, राजनेताओं में, चिकित्सकों में, शिक्षकों में यहाँ तक कि हर वर्ग में, हर व्यक्ति में, प्रत्यक्ष और अप्रत्यक्ष रूप से अनाचार की जड़ें अत्यंत गहराई तक घुसती चली गई हैं। इनमें एक-एक को चुनना सम्भव नहीं, किसी का दोष सिद्ध करना भी कठिन है। ऐसी दशा में व्यक्तियों से नहीं, धाराओं से हमें लड़ेंगे। हर दुष्प्रवृत्ति का भण्डा-फोड़ करेंगे और वह ऐसा तीखा होगा कि सुनने वाले तिलमिला उठें और उनमें प्रवृत्त लोगों के लिए मुँह छिपाना कठिन हो जाय। जन आक्रोश ही इतने व्यापक भ्रष्टाचार से लड़ सकता है। हम उसी को उभारने में लगे हैं। समय ही बतायेगा कि हमारा संघर्ष कितना तीखा और कितना बाँका होगा। बौद्धिक क्रान्ति की-नैतिक क्रान्ति की-सामाजिक क्रान्ति की दावानल इतनी प्रचण्डता पूर्वक उभारी जायेगी कि उसकी लपटें आकाश चूमने लगें। अज्ञान और अनाचार का कूड़ा करकट उसमें जलकर ही रहेगा।   ए
परम पूज्य गुरुदेव का
‘अंतिम संदेश’

‘‘अस्सी वर्ष जी गई लम्बी सोद्देश्य शरीर यात्रा पूरी हुई। इस अवधि में परमात्मा को हर पल अपने हृदय और अंतःकरण में प्रतिष्ठित मानकर एक-एक क्षण का पूरा उपयोग किया है। शरीर अब विद्रोह कर रहा है। यों उसे कुछ दिन और घसीटा भी जा सकता हैं, पर जो कार्य परोक्ष मार्गदर्शक सत्ता ने सौंपे, वे सूक्ष्म और कारण शरीर से ही सम्पन्न हो सकते हैं। ऐसी स्थिति में कृशकाय शरीर से मोह का कोई औचित्य भी नहीं है।’’
‘ज्योति बुझ गई’ यह भी नहीं समझा जाना चाहिए। अब तक के जीवन में जितना कार्य इस स्थूल शरीर ने किया है, उससे सौ गुना सूक्ष्म अन्तःकरण से सम्भव हुआ है। आगे का लक्ष्य विराट है। संसार भर के छह अरब मनुष्यों की अन्तश्चेतना को प्रभावित और प्रेरित करने, उनमें आध्यात्मिक प्रकाश और ब्रह्मवर्चस जगाने का कार्य पराशक्ति से ही संभव है। जीवन की अन्तिम घड़ियाँ उसी उपक्रम में बीती हैं। इसके उपरान्त वे सभी परिजन, जिन्हें हमने ममत्व के सूत्रों से बाँधकर परिवार के रूप में विस्तृत रूप दे दिया है, संभवतः स्थूल नेत्रों से हमारी काया को नहीं देख पाएँगे, पर हम उन्हें विश्वास दिलाते हैं कि इस शताब्दी के अंत तक, जब तक सूक्ष्मशरीर कारण के स्तर तक न पहुँच जाए, हम शान्तिकुञ्ज परिसर व प्रत्येक परिजन के अन्तःकरण में विद्यमान रहकर अपने बालकों में नवजीवन और उत्साह भरते रहेंगे। उनकी समस्या का समाधान उसी प्रकार निकलता रहेगा, जैसा कि हमारी उपस्थिति में उन्हें उपलब्ध होता। 

हमारे आपसी सम्बन्ध अब और भी प्रगाढ़ हो जाएँगे, क्योंकि हम बिछुड़ने के लिए नहीं जुड़े थे। हमें एक क्षण के लिए भी भुला पाना आत्मीय परिजनों के लिए कठिन हो जाएगा। ब्रह्मकमल के रूप में हम तो खिल चुके, किन्तु उसकी शोभा और सुगन्धि के विस्तार हेतु ऐसे अगणित ब्रह्मबीज देवमानव उत्पन्न किये जा रहे हैं, जो खिलकर समूचे संस्कृति सरोवर को सौन्दर्य-सुवास से भर सकें, मानवता को निहाल कर सकें। 

ब्रह्मनिष्ठ आत्माओं का उत्पादन, प्रशिक्षण एवं युग-परिवर्तन के महान कार्य में उनका नियोजन बड़ा कार्य है। यह कार्य हमारे उत्तराधिकारियों को करना है। शक्ति हमारी काम करेगी तथा प्रचण्ड शक्तिप्रवाह अगणित देवात्माओं को इस मिशन से अगले दिनों जोड़ेगा। उन्हें संरक्षण, स्नेह देने, खरादने, सँवारने का कार्य माताजी सम्पन्न करेंगी। हम सतयुग की वापसी के सरंजाम में जुट जाएँगे। जो भी संकल्पनाएँ नवयुग के सम्बन्ध में हमने की थीं, वे साकार होकर रहेंगी। इसी निमित्त कायपिंजर का सीमित परिसर छोड़कर हम विराट् घनीभूत प्राण ऊर्जा के रूप में विस्तृत होने जा रहे हैं। देव समुदाय के सभी परिजनों को मेरे कोटि-कोटि आशीर्वाद, आत्मिक प्रगति की दिशा में अग्रसर होने हेतु अगणित शुभकामनायें।                             ए
परम वन्दनीया माताजी 
का ‘अंतिम संदेश’

जिन चरणों में अपने आप को समर्पित किया, उनके बिना जीवन का एक-एक क्षण पीड़ा के पहाड़ की तरह बीत रहा है। जिस दिन उनके पास आई, उस दिन का पहला पाठ था-पीड़ित मानवता की सेवा और देव संस्कृति का पुनरोदय, सो अपने आप को उसी में घुला दिया। यद्यपि यह एक असह्य वेदना थी, तथापि महाप्रयाण से पूर्व परमपूज्य गुरुदेव की आज्ञा थी कि अपने उन बालकों की अँगुली पकड़कर उन्हें मिशन की सेवा के मार्ग पर सफलतापूर्वक आगे बढ़ा दूँ, जिन्हें अगले दिनों उत्तरदायित्व सँभालने हैं। पिछले चार वर्षों में मिशन जिस तरह आगे बढ़ा, वह सबके सम्मुख है, जो मैं देख रही हूँ। आगे का भविष्य तो इतना उज्ज्वल है, जिसे कल्पनातीत और चमत्कार कहा जा सकता है। उसके लिए जिस पुरुषार्थ की आवश्यकता है, हमारे बालक अब उसमें पूर्णतया प्रशिक्षित हो गए हैं।

शरीर यात्रा अब कठिन हो रही है। उनके जाने के पश्चात से आज तक एक क्षण भी ऐसा नहीं बीता, जब वे आँखों से ओझल हुए हों। घनीभूत पीड़ा अब आँसू रोक नहीं पा रही, सो मुझे उन विराट् तक पहुँचना अनिवार्य हो गया है। यह न समझें, हम स्वजनों से दूर हो जायेंगे। 

परम पूज्य गुरुदेव की सूक्ष्म एवं कारण सत्ता में विलीन होकर हम अपने आत्मीय कुटुम्बियों को अधिक  प्यार बाँटेंगे, उनकी सुख-सुविधाओं में अधिक सहायक होंगे। हमारा कार्य अब सारथी का होगा। दुष्प्रवृत्तियों से महाभारत का मोर्चा अब पूरी तरह हमारे कर्त्तव्यनिष्ठ बालक सँभालेंगे। सभी क्रियाकलाप न केवल पूर्ववत संपन्न होंगे, वरन् विश्व के पाँच अरब लोगों के चिन्तन, जीवन, व्यवहार, दृष्टिकोण में परिवर्तन और मानवीय संवेदना की रक्षा के लिए और अधिक तत्पर होकर कार्य करेंगे। हम तब तक रुकें नहीं, जब तक धरती पर स्वर्ग और मनुष्य में देवत्व का अभ्युदय स्पष्ट दृष्टिगोचर न होने लगे।                                   ए
ब्रह्मकमल का उद्घोषं 


मैंने जीवन त्याग, तितीक्षा, तप में सतत गलाया। 


तब जीवन के ‘ब्रह्मकमल’ को, पूरी तरह खिलाया।। 

ब्रह्मकमल में ‘ब्रह्मतेज’ का, जादू बोल रहा है। 

और ब्राह्मणोचित-जीवन की, महिमा खोल रहा है।।

ब्रह्मकमल की हर पंखुरि में, ब्राह्मण का परिचय है।

ब्रह्म और ब्राह्मण का, युग-युग से अटूट परिणय है।। 


मैंने खिलकर, ब्रह्मबीज का है अंबार लगाया। मैंने...

पड़े न रह जायें, मेरे में ‘ब्रह्मबीज’ बिन बोये।

मैंने इन्हें कलेजे में रख, हैं जीवन भर ढोए।। 

मेरे हो तो, मेरे इन बीजों को तुम बो देना। 

कुछ तो मेरा भार घटाने को, तुम भी ढो देना।। 


कहीं न ऐसा हो, पछताऊँ क्योंकर कमल खिलाया। मैंने...

ब्रह्मबीज बोये जाते, तप से तपती धरती पर। 

और ब्राह्मणोचित-जीवन की, उपजाऊ धरती पर।।

भोगवाद के चक्कर में फँ स, ब्राह्मणवंश घटा है। 

त्याग, तितीक्षा, संयम, तप से ही संबंध कटा है।। 


भटक गया है स्वयं ब्राह्मण, जग को भी भटकाया। मैंने...

आवश्यक है, ब्रह्मबीज की, फसल उगाई जाये। 

और ब्राह्मण-वृत्ति, देश में, पुनः जगाई जाये।।

मार्गदर्शक ों के अभाव में, सब ही भटक रहे हैं। 

मानव की बहुमुखी-प्रगति के, पहिये अटक रहे हैं।।


इसी वेदना से मेरा मन, द्रवित हुआ, अकुलाया। मैंने...

उठो! राष्ट्र के ‘पुरोहित’ जागो ! सोया राष्ट्र जगाओ। 

ब्रह्मकमल की ब्रह्मबीज की गरिमा को दर्शाओ।।

ब्रह्मतेज से चमक उठे फिर, भारत देश हमारा। 

और विश्व को ‘आत्मज्ञान’ का फिर से मिले उजाला।। 

मेरे ब्रह्मकमल ने खिलकर, यह उद्घोष लगाया। 


मैंने जीवन त्याग, तितीक्षा, तप में सतत गलाया।






   -परम्पूज्य गुरुदेव
एएए
